
 ائسرایئل پادشاهی، داوودون اوغلو ١ 
سولیمانین مثل لری:

حئکمتئن باشلانیشی
حئکمت و تربئیه نی بئلمک اوچون،  ٢  

آنلاقلی سؤزلری باشا دوشمک اوچون،
صالحلئک، عدالت و ائنصاف باره ده   ٣  
عاغیلّی تربئیه نی آلماق اوچون،

جاهئل آداملارا شوعور، جاوان اوغلانا   ۴  
معرئفت و دوشونجه ورمک اوچون ؛
قوی حئکمتلی آدام قولاق آسیب علمی   ۵  

آرتیرسین
و فهئم آدام تدبئر قازانسین.

اوندان اؤتری کی، مثل لر و کئنایه لری،  ۶  
آداملارین سؤزلر و  حئکمتلی 

تاپماجالارینی آنلاسین.
ربدن قورخماق معرئفتئن باشلانیشی دیر،  ٧  
آمّا سفه لر حئکمت و تربئیه نی حقئر 

گؤرَرلر.

گوناهکارلاردان اوزاق دورماق
اوغلوم، آتانین وردئیی تربئیه نی اشئت،  ٨  

آنانین اؤیرتدئکلرئنی بوراخما.
چونکی سنئن باشینا گؤزل بئر چَلَنگ   ٩  

کئمی،
بوینونا بویونباغی کئمی اولار.

اوغلوم، اگر گوناهکارلار سنی آزدیرماق   ١٠  
ائسته سه لر،
راضی اولما.

اگر دسه لر: »بئزئمله گل،  ١١  
قوی قان تؤکمک اوچون گئزله نک،

ناحاق یره گوناهسیز ائنسان اوچون 
کمئنده گؤزله یک.

گل اونلاری اؤلولر دئیاری کئمی دئری-  ١٢  
دئری اوداق،

دئبسئز قبئره دوشَنلر کئمی تامامن 
اوداق.

جوربه جور قئیمتلی شیلر تاپاریق،  ١٣  
قارت مالی ائله اوِلرئمئزی دولدوراریق.

بئزئمله آیاق اول،  ١۴  
قوی کئسه مئز بئر اولسون.«

اوغلوم، اونلار گدن یوللاری گتمه،  ١۵  
آیاغینی اونلارین یولوندان اوزاق ساخلا.

چونکی اونلارین آیاقلاری پئسلئک   ١۶  
اوچون قاچیر،

قان تؤکمه یه تله سئرلر.
دوغرودان دا، بئر قوشون گؤزو قاباغیندا   ١٧  

تور سرمک فایداسیزدیر.
لاکئن اونلار اؤز قانلارینی تؤکمک   ١٨  

اوچون گئزله نئرلر،
اؤز جانلاری اوچون کمئنده گؤزله یئرلر.

حاقسیز قازانجا طاماح ادن هر کسئن   ١٩  
یوللاری بله دئر؛

طاماحی اونون جانینی آلار.

حئکمت چاغیریر
حئکمت باییردا اوجا سسله چاغیریر،  ٢٠  

سسئنی میدانلاردا اوجالدیر.
باشیندا  کوچه لرئن  سسلی-کویلو   ٢١  

چیغیریر،
شهرئن دروازالاریندا بله دیئر:

»نه واختا کئمی سئز جاهئل آداملار،  ٢٢  
اؤز جهالتئنئزی سوه جکسئنئز؟
نه واختاجاق رئشخند ادنلر اؤز 

رئشخندلرئندن حظّ اده جکلر؟
آخماقلار دا معرئفتدن نئفرت اده جکلر؟

اگر منئم مذمّتئمدن دوزَ لسَیدئنئز؛  ٢٣  
روحومو اوستونوزه تؤکردئم،

سؤزلرئمی ده سئزه بئلدئرَردئم.
چونکی سئزی چاغیردیم،  ٢۴  

سئز منی ردّ اتدئنئز،
الئمی اوزاتدیم، هچ کس دئقّت ورمه دی.
منئم بوتون نصئحتلرئمی هچ سایدینیز،  ٢۵  

مذمّتلرئمی قبول اتمه دئنئز.

٢۵ – ١ :١  مثل لر کئتابی

بونا گؤره ده، بلا اوستونوزه گلنده من ده   ٢۶  
سئزه گوله جیم،

دهشت سئزی بوروینده، من ده سئزی 
رئشخند اده جیم.

دهشت سئزه طوفان کئمی هوجوم ادنده،  ٢٧  
بلا سئزه فیرلانان یل کئمی گلنده،

دارلیق و زحمت اوستونوزه دوشَنده،
اونلار منی چاغیراجاقلار،  ٢٨  

لاکئن من جاواب ورمه یه جیم.
منی جهدله آختاراجاقلار،

لاکئن تاپا بئلمه یه جکلر.
چونکی اونلار معرئفتدن نئفرت اتدئلر،  ٢٩  

ربدن قورخماغی سچمه دئلر.
منئم نصئحتلرئمی ائستمه یئب،  ٣٠  

بوتون مذمّتلرئمی اله سالدیلار.
اونون اوچون ده، اؤز یولونون ثمره سئندن   ٣١  

یئیه جکلر،
اؤز مشورتلرئندن دویاجاقلار.

چونکی جاهئل آداملارین   ٣٢  
اونلاری  اؤزباشینالیق لاری 

اؤلدوره جک،
آخماق آداملارین لاقیدلئیی اونلاری 

یوخ اده جک؛
آمّا منه قولاق آسان هرکس امئن-  ٣٣  

آمانلیقدا یاشایاجاق،
پئسلئیئن دهشتئندن قورخوماییب 

راحات قالاجاقدیر.«

حئکمتئن دَیرَی

 اوغلوم، اگر منئم سؤزلرئمی قبول اده سن،٢ 
اوره یئنده  امرلری  وردئیئم  اگر 

ساخلایاسان،
اله کی، حئکمته قولاق آسیب،  ٢  

اوره یئنی فراست الئنه وره سن.
هم ده اگر آنلاق اوچون باغیریب،  ٣  

فراست اوچون سسئنی اوجالداسان.
اگر اونو گوموش کئمی،  ۴  

کئمی  خزئنه  بئر  گئزله دئلمئش 
آختاراسان؛

او زامان ربدن قورخماغی آنلایارسان  ۵  
و تارینی تانییارسان.

چونکی حئکمتی رب ورئر،  ۶  
معرئفت و فراست اونون آغزیندان گلئر.
صالح ائنسانلار اوچون شوعور ساخلاییر،  ٧  

دوغرولوقلا گزنلر اوچون سئپردئر.
عدالت یولونو قورویور،  ٨  

مؤمئنلرئنئن یولونو حئفظ ادئر.
او زامان صالحلئک و عدالتی،  ٩  

ائنصاف و هر یاخشی یولو آنلایارسان.
چونکی حئکمت اوره یئنه گئرر،  ١٠  

جانین معرئفتدن خوشلانار،
دوشونجه سنی حئفظ ادر،  ١١  

فراست سنی قورویار.
اله کی، سنی پئس آدامین یولوندان،  ١٢  

ترسه دانیشان آدامین الئندن قورتارار.
او آداملاردان کی، دوز یوللاری بوراخیب،  ١٣  

قارانلیق یوللاریندا گزئرلر.
او آداملاردان کی، پئس ائشلردن سوئنئرلر،  ١۴  

پئس آدامین ترسه سؤزلرئندن کف 
ادئرلر.

او آداملاردان کی، یوللاری اَیری دئر،  ١۵  
یوللاری دولاشیقدیر.

اله کی، سنی عئفّتسئز آرواددان،  ١۶  
یومشاق سؤزلرئندن  آلداتان  اونون 

قورتارار.
او آرواددان کی، جاوانلیغیندا گدن اَری   ١٧  

بوراخیر،
تارینین عهدئنی یاددان چیخاردیر.

چونکی اونون اوِی اؤلومه،  ١٨  
اونون یوللاری اؤلولره گدئر.

یانینا گدنلردن هچ بئری دؤنه بئلمز،  ١٩  
حیات طرئقلرئنه ده آرتیق چاتا بئلمز.

بله جه، یاخشی آداملارین یولوندا گزر سن،  ٢٠  
صالحلرئن طرئقلرئنی توتارسان.

٢ – ٢ :٢٠۶: ١  مثل لر کئتابی

چونکی صالح ائنسانلار یرده ساکئن   ٢١  
اولاجاقلار،

کامئل ائنسانلار اوندا قالاجاقلار.
لاکئن پئس آداملار یر اوزوندن   ٢٢  

کسئله جک،
خائنلرئن ده کؤکو قوپاریلاجاق.

ربهّ توکّول اتمک

 اوغلوم، تعلئمئمی یاددان چیخارتما،٣ 
قوی اوره یئن سنه وردئیئم امرلره عمل 

اتسئن؛
اونلار سنئن عؤمرونو اوزادار،  ٢  

حیاتینا ائللر وِرَر، آراملیق وِرَر.
قویما مهرئبانلیق و وفا سنی بوراخسین؛  ٣  

اونلاری بوینونا باغلا،
اونلاری اوره یئنئن لؤوحه سئنه یاز.

بله جه تاری و ائنسان گؤزونده لوطف و   ۴  
اعتئبار قازانارسان.

بوتون اوره یئنله ربهّ توکّول ات  ۵  
و اؤز آنلاغینا دایانما.

بوتون یوللاریندا اونو تانی؛  ۶  
او، سنئن یوللارینی دوز ادر.
اؤز گؤزونده حئکمتلی اولما؛  ٧  

ربدن قورخ، پئسلئکدن دؤن.
بو سنئن بدنئنه شفا،  ٨  

سوموکلرئنه ائلئک اولار.
مال-دؤولتئنله،  ٩  

بوتون محصوللارینین نوباری ائله ربهّ 
عئزّت ور.

بله جه آنبارلارین نعمتله دولار،  ١٠  
شراب چَنلَرئن تزه شرابلا دولوب داشار.

اوغلوم، ربئّن تربئیه سئنی حقئر گؤرمه.  ١١  
اونون تأدئبئندن نئفرت اتمه.

آتا سودئیی اوغولو نجه توبئخ ادر،  ١٢  
رب ده سودئیئنی اله توبئخ ادر.

خوش او آدامین حالینا کی، حئکمتی تاپیر،  ١٣  
فراستی قازانیر.

چونکی او قازانج، گوموش قازانجیندان،  ١۴  
قیزیل گلئرئندن داها یاخشی دیر.

حئکمت یاقوتلاردان داها دَیَرلی دئر،  ١۵  
جانین ائسته دئیی هچ بئر شی اونا 

برابر گلمز.
اونون صاغ اَلئنده اوزون عؤمور،  ١۶  

سول الئنده ثروت و شرف وار،
اونون یوللاری، گؤزل لئک یوللاری،  ١٧  
بوتون طرئقلری امئن-آمانلیقدیر.

حئکمت، اونو توتانلارا حیات آغاجی دیر،  ١٨  
اونا باغلانان بوتون آداملار نه 

بختوردئرلر!
رب حئکمت وسئله سی ائله یرئن   ١٩  

بونؤوره سئنی قویدو،
فراست واسئطه سی ائله گؤیلری برقرار 

اتدی.
معرئفتئنئن واسئطه سی ائله درئنلر یاریلدی،  ٢٠  

بولودلار شح دامیزدیردیلار.
اوغلوم، قویما بونلار گؤزوندن آیریلسین،  ٢١  

شوعور و دوشونجه نی برک توت.
اونلار جانینا حیات اولار،  ٢٢  

بوینونا زئنت اولار.
او زامان، یولوندا امئن-آمانلیقلا گدرسن،  ٢٣  

آیاقلارین بودره مز.
یاتان زامان دهشته دوشمزسن،  ٢۴  

بلی، یاتارسان، شئرئن یوخو تاپارسان.
قفئلدن گلن دهشت،  ٢۵  

شر آداملارا گلن طوفان سنی قورخوتماز.
چونکی توکّول اتدیئن ربدئر،  ٢۶  

او، سنئن آیاقلارینی تله لردن حئفظ ادر.
اگر الئندن بئر یاخشیلیق گلئر،  ٢٧  

اونو، اونا مؤحتاج اولان آداملاردان 
کسمه.

ائمکانین وارسا، قونشونا دمه؛  ٢٨  
»گت، سورا گل، صاباح سنه وره رم.«
یانیندا ساکئت یاشایان قونشون اوچون،  ٢٩  

شر قورما.

٢ :٢١ – ٣ :٢٩  مثل لر کئتابی

سنه پئسلئک اتمه ین بئر آداملا  ٣٠  
سببسئز داعوالاشما.

ظالئم آداما حسد آپارما،  ٣١  
او گدن یوللارین هچ بئرئنی سچمه.

چونکی یولدان آزان آدام ربهّ مکروهدور،  ٣٢  
آمّا رب عملی- صالحلرله دوست اولار.

ربئّن لعنتی شر آدامین اوِئنده دئر،  ٣٣  
لاکئن صالح ائنسانلارین اوِئنه برکت 

ورئر.
او، رئشخند ادنلره رئشخند اده جک،  ٣۴  

لوطف  ائنسانلارا  آمّا مظلوم 
گؤرسده جکدئر.

حئکمتلی لرئن مئراثی شرف اولاجاق،  ٣۵  
لاکئن آخماقلارین پایی خجالتدئر.

حئکمت هر شیدن افضلدئر

 ای اوغوللار، آتا وردئیی تربئیه نی اشئدئن.۴ 
ادئن کی، معرئفت آنلاغینی  دئقّت 

آلاسینیز.
چونکی سئزه علم اؤیرَ دئرم؛  ٢  

تعلئمئمی بوراخمایین.
آتامین اوِئنده اوشاق اولاندا،  ٣  

آنامین گؤزونده عزئز اولاندا، 
بئری-بئردانه اولاندا،

آتام منه تعلئم ورئب ددی:  ۴  
»قوی اوره یئن سؤزلرئمی برک توتسون.
وردئیئم امرلری یرئنه یتئر کی، عؤمرون 

اوزون اولسون.
حئکمت قازان، آنلاق قازان!  ۵  

سنه ددئیئم سؤزلری نه یاددان چیخارت،
نه ده اونلاردان دؤن!

حئکمتی بوراخما،  ۶  
او، سنی حئفظ ادر.

اونو سو، سنی ساخلار.
حئکمتئن باشلانیشی بودور؛  ٧  

حئکمتی قازان،
بوتون قازاندیقلاریندا فهم قازان.

حئکمته دَیَر ور؛  ٨  
سنی اوجالدار.

اگر اونو قوجاقلایاسان،
سنی شرفه چاتدیرار.

سنئن باشینا فیض چَلَنگی قویار،  ٩  
عئزّت تاجینی سنه وِرَر.«

اشئت، اوغلوم،  ١٠  
سؤزلرئمی قبول ات،

عؤمرونون ائل لری چوخالار.
من سنه حئکمت یولوندا تعلئم ورمئشم.  ١١  

سنی دوز یوللاردا هئدایت اتمئشم.
گزنده یولونو بئر شی کسمز،  ١٢  

قاچان زامان دا سوروشمزسن.
وردئیئم تربئیه نی برک توت،  ١٣  

اونو بوراخما.
اونو ساخلا، چونکی سنئن حیاتیندیر.

پئس آداملارین یولونا گئرمه،  ١۴  
شر آدامین یولوندا دا گتمه.

اوندان اوزاق قال، اوندا سفره چیخما.  ١۵  
اوندان دؤن، کچئب-گت.

چونکی شر آداملار پئسلئک اتمسه لر،  ١۶  
یاتا بئلمزلر.

کئمسه نی ییخماسالار، یوخولاری آپارماز.
چونکی شرارت چؤره یئنی ییئرلر،  ١٧  

قدّارلیق شرابینی ائچئرلر.
آمّا صالح آدامین یولو، سحر ائشیغی   ١٨  

کئمی دئر کی،
گون اورتا واختینا گده-گده داها چوخ 

ائشیقلانیر.
شر آداملارین یولو ظولمتدئر.  ١٩  

بئلمئرلر کی، اونلاری بودره دن نه دئر.
اوغلوم، سؤزلرئمه دئقّت ات،  ٢٠  

ددئکلرئمه قولاق آس.
قویما اونلار گؤزونون قاباغیندان آیریلسین.  ٢١  

اونلاری اوره یئنئن ائچئنده ساخلا.
چونکی اونلاری تاپانلار،  ٢٢  

حیات و جان صاغلیغی تاپار.

هر شیدن چوخ، بوتون جهدله اؤز   ٢٣  
اوره یئنی حئفظ ات،

چونکی حیات چشمه سی اودور.
اَیری دانیشان آغیزی اؤزوندن آت،  ٢۴  

آزمیش دوداقلاری اؤزوندن اوزاقلاشدیر.
قوی گؤزلرئن ائره لئیه باخسین،  ٢۵  

کئرپئکلرئن دوپهّ دوز قاباغینا دئکئلسئن.
یاخشی  طرئقی  قویدوغون  آیاغینی   ٢۶  

آراشدیر،
بوتون یوللارین برقرار اولار.

نه صاغا دؤن، نه سولا.  ٢٧  
آیاغینی پئسلئکدن چک.

عئفّتسئز آرواددان اوزاق دورماق

 اوغلوم، حئکمتئمه دئقّت ات.۵ 
فراستئمه قولاق آس،

اوندا دوشونجه نی حئفظ ادرسن،  ٢  
دوداقلارین معرئفتی ساخلار.

چونکی عئفّتسئز آروادین دوداقلاری بال   ٣  
دامیزدیریر،

دئلی شئرئن، یاغدان یومشاقدیر؛
آمّا عاقئبتی یووشان اوتو کئمی آجی دیر،  ۴  

ائکی آغیزلی قیلینج کئمی ائتئدئر.
اونون آیاقلاری اؤلومه انِئر،  ۵  

قدملری اؤلولر دئیارینا آپاریر.
حیات طرئقئنی آراشدیرمیر،  ۶  

یوللاری دولاشیقدیر، اوزو ده بئلمئر.
ائندی، ای اوغوللار، منه قولاق آسین،  ٧  

آغیزیمدان چیخان سؤزلردن دؤنمه یئن.
بله آرواددان اوزاق اول.  ٨  

اونون اوِئنئن قاپیسینا یاخینلاشما.
یوخسا شرفئنی اؤزگه لره،  ٩  

عؤمور ائللرئنی قدّار آداما وِرَرسن.
یادلار سنئن مالیندان وارلی اولارلار،  ١٠  

قازانجین اؤزگه نئن اوِئنه گدر.
عؤمرونون آخیری چاتاندا،  ١١  
جانیندا طاقت قالمایاندا،

ناله ادئب دئیرسن:  ١٢  
نجه تربئیه دن نئفرت اتدئم!

نجه اوره یئم تأدئبی اله سالدی!
نه موعلّئملرئمئن سسئنی اشئتدئم،  ١٣  

نه ده منی اؤیرَدنلرئن سؤزلرئنه قولاق 
آسدیم.

خالق آراسیندا، جاماعات گؤزونده آز   ١۴  
قالدی کی،

کامئل موصئبته دوچار اولوم.
اؤز سو آنباریندان،  ١۵  

ائچمه لی اولان سویو، اؤز قویوندان ائچ.
نئیه سنئن بولاقلارین کوچه لره،  ١۶  

سو آرخلارین میدانلارا آخسین؟
قوی اونلار آنجاق سنئن اولسون،  ١٧  

! یادلارا پایلاما
قوی سنئن چشمه ن برکتلی اولسون،  ١٨  

جاوانلیغینین آروادی ائله خوشبخت 
یاشا.

او سوئملی مارالین دیر، گؤزل جیرانین دیر،  ١٩  
قوی همئشه اونون دؤشلری سنی 

دویورسون،
همئشه اونون سوگئسی ائله مست اول.

اوغلوم، نئیه عئفّتسئز آروادین مستی   ٢٠  
اولاسان؟

نئیه یاد بئر آروادی قوینونا آلاسان؟
چونکی ائنسانین یوللاری ربئّن گؤزونون   ٢١  

قاباغیندادیر،
رب اونون بوتون طرئقلرئنی محک وورور.

پئس آدامی اله اؤز پئسلئیی توتار،  ٢٢  
گوناهینین کمندئنه توتولار.
تربئیه سئزلئیی اوزوندن اؤلر،  ٢٣  

سفه لئیئنئن چوخلوغوندان آزار.

آرتیق نصئحتلر

 اوغلوم، اگر قونشون اوچون ضامئن ۶ 
اولوبسان،

اگر یاد بئر آدام اوچون اَل ورئبسن،

اگر اؤز آغزینین سؤزلری ائله تله یه   ٢  
دوشوبسن،

سؤزلرله  چیخان  آغزیندان  اگر 
توتولوبسان،

اوندا، اوغلوم، بونو ات و اؤزونو قورتار،  ٣  
چونکی قونشونون الئنه دوشوبسن:

گت، اؤزونو آلچالت، قونشونا یالوار.
گؤزلرئنه یوخو گئرمه سئن  ۴  

کئرپئکلرئن یوخودان قاماشماسین.
اؤزونو اووچو الئندن جیران کئمی،  ۵  

قوشباز الئندن قوش کئمی قورتار.
قاریشقانین یانینا گت، ای تنبل!  ۶  

اونون یوللارینا دئقّت ات، حئکمت آل.
باشی اوسته نه ارباب وار،  ٧  

نه ناظئر، نه ده حؤکمدار.
آمّا گئنه ده اؤز چؤره یئنئن احتئیاطینی   ٨  

یایدا گؤرور،
بئچئن واختی یئیه جیئنی ییغیر.

نه واختا کئمی یاتاجاقسان، ای تنبل؟  ٩  
نه واخت یوخوندان اویاناجاقسان؟

بئر آز یات، بئر آز یوخولا،  ١٠  
بئر آز الی ال اوسته قویوب اوزان،

گؤر یوخسوللوق نجه حرامی کئمی،  ١١  
احتئیاج نجه سئلاحلانمیش بئر آدام 

کئمی
سنه هوجوم چکر.

یاراماز آدام، شر آدام،  ١٢  
اَیری دانیشان بئر آغیزلا گزر.

گؤزلری ائله گؤز وورار،  ١٣  
آیاقلاری ائله ائشاره ادر،

بارماقلاری ائله گؤرسه در.
ترسه لئک اونون اوره یئنده دئر،  ١۴  
دائم شر قورار، داعوا سالار.

اونا گؤره ده، بلا قفئلدن باشینا گلر،  ١۵  
بئردن سینار،

اونا علاج اولماز.
ربئّن زَهله سی آلتی شیدن گدئر،  ١۶  

بلی، یدّی شی وار کی، جانی اونلاردان 
ائکراه ادئر:

تکبّورله باخان گؤزلر،  ١٧  
یالان دانیشان دئل،

ناحاق قانی تؤکن ال لر،
قَرَضله دوشوننَ اورکَ،  ١٨  

پئس ائشلر دالینجا قاچان آیاقلار،
آغزیندان آنجاق یالان چیخان یالانچی   ١٩  

شاهئد،
قارداشلار آراسینا نئفاق سالان آدام.

زئنا حاقّیندا ائخطار
اوغلوم، آتانین امرئنه عمل ات،  ٢٠  

آنانین وردئیی تعلئمی بوراخما.
اونلاری دائم اوره یئنئن باشینا باغلا؛  ٢١  

اونلاری بوینونا تاخ.
گزدئیئن زامان، اونلار سنه یول گؤرسه در،  ٢٢  

یاتان زامان سنی حئفظ ادر،
اویانان زامان سنئنله دانیشار.

چونکی بو امر چیراق دیر،  ٢٣  
بو تعلئم ائشیقدیر،

ائنسانی ائصلاح ادن مذمّتلر حیات 
یولودور کی،

سنی پئس آرواددان،  ٢۴  
زئناکار آروادین یومشاق دئلئندن ساخلار.
قویما اوره یئن اونون گؤزل لئیئنه چکئلسئن؛  ٢۵  
قویما سنی کئرپئکلری ائله یاخالاسین.

چونکی زانئیه بئر آرواد،  ٢۶  
آخیردا سنی گئرده بئر چؤره یه بله 

مؤحتاج سالار،
اَرلی بئر آرواد ائنسانین قئیمتلی جانی 

دالینجادیر.
مگر اولار کی، کئشی اودو قوینوندا   ٢٧  

گؤتورسون
و پالتاری یانماسین؟!

مگر اولار کی، بئر کئشی کؤز کؤمور   ٢٨  
اوستونده گزسئن،

آمّا آیاقلاری قوورولماسین؟
قونشوسونون آروادی ائله یاخینلیق ادن   ٢٩  

آدامین دا حالی بله دئر؛
او آروادا توخونان کئشی جزاسیز قالماز.
قارنینی دویورماق اوچون آج اوغرو اگر   ٣٠  

اوغورلاسا،
کئمسه اونو قیناماز.

عوض  یدّی قات  توتولسا،  لاکئن   ٣١  
ورمه لی دئر؛

بوتون اوِ-اشئیئنی ورمه لی دئر.
ادن کئشی  بئر آروادلا زئنا  اَرلی   ٣٢  

عاغیلسیزدیر.
بونو ادن آدام، اؤزونو محو ادئر.

یارالانیب خجالت آلتیندا اَرئیَر  ٣٣  
بو روسوایچیلیق هچ واخت سئلئنمز.

چونکی قیرت اَری قضبلندئرر،  ٣۴  
اونون اوچون ده، ائنتئقام گونونده 

یومشالماز.
هچ بئر عوض قبول اتمز،  ٣۵  

روشوتئنی نه قدر آرتیراسان، راضی 
اولماز.

عئفّتسئز آروادین حئیله سی

 اوغلوم، سؤزلرئمی ساخلا،٧ 
وردئیئم امرلری یانیندا آنبار ات.

امرلرئمی ساخلا کی، یاشایاسان.  ٢  
سنه وردئیئم تعلئمی گؤزونون توخومو 

کئمی ساخلا.
اونلاری بارماغینا تاخ،  ٣  

اونلاری اوره یئنئن لؤوحه سئنه یاز.
حئکمته ده: »سن منئم باجیمسان.«  ۴  

آنلاغی اؤزونه لاپ یاخین قوحوم 
کئمی نظرده توت کی،

سنی عئفّتسئز آرواددان،  ۵  
یومشاق سؤزلری ائله آلداتان زئناکار 

آرواددان حئفظ اتسئن.
اوِئمئن پنجره سئندن،  ۶  

چرچئوه نئن ائچئندن باخدیم.
ساده آداملار آراسیندا، جاوانلار آراسیندا،  ٧  

عاغیلسیز بئر اوغلان گؤردوم؛
تئنئندن  اوِئنئن  او آروادین  کوچه دن،   ٨  

کچئب،
اونون اوِئنئن یولوندان گدئردی؛

آلا قارانلیقدا، گون باتاندا،  ٩  
گجه دوشَنده، هاوا قارالاندا،

اورادا بئر آرواد، حئیله لی اورکَله،  ١٠  
گؤروشمه یه  اونونلا  پالتاریندا  زانئیه 

گلدی.
او های-کویچودور، بی حیادیر،  ١١  
اونون آیاقلاری اوِده قالماز.
گاه اشئکده، گاه دا میدانلاردا،  ١٢  

هر تئنئن باشیندا کمئن چکر.
بله جه او اوغلانی توتوب اؤپدو؛  ١٣  

حیاسیز اوزله اونا ددی:
»باریش قوربانلاریمی کسمه یه بورجلو   ١۴  

ائدئم،
بو گون نذئرلرئمی یرئنه یتئرمئشم.

اونون اوچون ده، سنئنله گؤروشمه یه   ١۵  
چیخدیم.

سنی چوخ آختاردیم و تاپمیشام.
یاتاغیما مئصئر کتانیندان توخونان  ١۶  

الوان اوز چکمئشم.
یورغان-دوشه یئمی مورله،  ١٧  

عؤد آغاجی و دارچینلا عطئرله مئشم.
گل، سحره کئمی دویونجا عشق ادک،  ١٨  

قوی سوگئدن کف آپاراق.
چونکی اَرئم اوِده دیئل،  ١٩  

اوزون بئر سفره گدئب.
پول کئسه سئنی گؤتوروب،  ٢٠  

آیین بدئرلنمئش واختی اوِه گله جک.«
اونو  ائله  چوخلو یومشاق سؤزلری   ٢١  

توولادی،
شئرئن دئله توتوب یولدان چیخارتدی.

اوغلان بئردن اونون دالینجا گتدی؛  ٢٢  

 ٨ :٢٢ و یا »منه صاحئب اولدو.«

کسئلمه یه گدن بئر اؤکوز کئمی،
کمنده سالینان بئر مارال کئمی کی،

بئر اوخ جئیه رئنی دشسئن،  ٢٣  
تله طرفئنه تله سن بئر قوش کئمی،

بئلمئردی کی، بو اوخ اونون جانینی 
آلاجاق.

اونا گؤره ده، اوغوللاریم، ائندی منه   ٢۴  
قولاق آسین.

آغزیمدان چیخان سؤزلره دئقّت ادئن.

قویما اوره یئن او آروادین یوللارینا دؤنسون.  ٢۵  
اونون یولونا دؤنمه.

چونکی او چوخ کئشئلری هلاکا آپاریب،  ٢۶  
اونون الئنده اؤلن آداملارین سایی 

چوخدور.
اونون اوِی اؤلولر دئیارینین یولودور.  ٢٧  

اؤلوم اوتاقلارینا انِئر.

حئکمتئن نئطقی

 مگر حئکمت چاغیرمیر؟٨ 
مگر فراست سسئنی اوجالتمیر؟
یولون قیراغیندا اولان اوجا یرلرده،  ٢  

طرئقلرئن بئرلشدئیی یرده دورور.
دروازالارین یانیندا، شهرئن قاباغیندا،  ٣  
قاپیلارین گئرئش یرئنده سسله نئر:

»سئزی چاغیریرام، ای ائنسانلار،  ۴  
سَسئم ائنسان اوغوللارینی خئطاب ادئر.

سئز، ای ساده لر، شوعور آلین؛  ۵  
سئز، ای آخماقلار، عاغیل اؤیره نئن.

قولاق آسین،  ۶  
چونکی اعلا شیلردن دانیشارام،

دوداقلاریمدان دوز شیلر چیخار.
آغزیم حقئقتی دئیر؛  ٧  

دوداقلاریم شردن ائیره نئر.
آغزیمدان آنجاق صالحلئک سؤزلری   ٨  

چیخیر،

سؤزلرئم مکرلی دیئل، ترسه دیئل.
آنلاقلی اولانا اونلارین هامیسی آیدین دیر،  ٩  

معرئفت تاپانلارا دوزدور.
گوموش یوخ، تربئیه می قبول ادئن،  ١٠  

سچمه قیزیلدان آرتیق معرئفتی آلین.
چونکی حئکمت یاقوتلاردان یاخشی دیر،  ١١  
جانین ائسته دئیی هچ بئر شی اونا تای 

دیئل.
من، حئکمتم، شوعورلا مسکن سالمیشام،  ١٢  

معرئفتی، دوشونجه نی تاپمیشام.
ربدن قورخماق، پئسلئکدن نئفرت   ١٣  

اتمکدئر؛
قوروردان، تکبّوردن، پئس یولدان،

ترسه دانیشان آغیزدان من نئفرت ادئرم.
نصئحت و شوعور منئمدئر؛  ١۴  

آنلاق منم، قووّتئم وار.
منئم واسئطمله پادشاهلار حؤکمرانلیق   ١۵  

ادئرلر،
حؤکمدارلار عدالتله امر ادئرلر.
منئم واسئطمله ریئسلر و آغالار،  ١۶  

بوتون صالح حاکئملر حؤکم ادئرلر.
منی سونلری سوئرم،  ١٧  

منی جهدله آختارانلار منی تاپیر.
ثروت و عئزّت،  ١٨  

داوام گتئرن مال-دؤولت و صالحلئک 
منئم یانیمدادیر؛

منئم ثمره م قیزیلدان، بلی، خالئص قیزیلدان،  ١٩  
دا سچمه گوموشدن  محصولوم 

یاخشی دیر.
صالحلئک طرئقئنده،  ٢٠  

عدالت یوللارینین اورتاسیندا گزئرم کی،
منی سونلره وارلیلیق باغیشلاییم،  ٢١  

اونلارین خزئنه لرئنی دولدوروم.
رب یولونون باشلانیشیندا،  ٢٢  

قدئم ائشلرئنئن اوّلئنده منی یاراتدی *.

ازلدن، او باشلانیشدان،  ٢٣  
برقرار  قاباق من  اوّلئندن  دونیانین 

اولموشام.
درئنلر یوخ ائکن،  ٢۴  

سویو بول اولان چشمه لر حله یوخ 
ائکن،

من دوغولدوم؛
داغلارین قورولوشوندان قاباق،  ٢۵  
تپه لردن قاباق من دوغولدوم.
او زامان کی، یری، یا چؤللری،  ٢۶  

تورپاغینی  ائلک  دونیانین  دا  یا 
یاراتمامیشدی.

گؤیلری برقرار ادن زامان اورادا ائدئم،  ٢٧  
او زامان کی، درئنلئک اوزونه بئر دایره 

چکدی.
او زامان کی، بولودلاری یوخاریدا قوردو،  ٢٨  

او زامان کی، درئنلئیئن چشمه لرئنی 
باغلادی.

او زامان کی، دهنزه حد تعیئن اتدی،  ٢٩  
اله کی، سولار اونون امرئندن کچمه سئنلر.

او زامان کی، یرئن بونؤوره لرئنی 
نئشانلاندی.

او زامان اونون یانیندا معمار ائدئم،  ٣٠  
هر گون اونون شادلیغی ائدئم.

همئشه اونون حوضوروندا سوئنئردئم؛
بوتون دونیاسیندا سوئنئردئم،  ٣١  

شادلیغیم ائنسان اوغوللاری ائله ائدی.
اونا گؤره ده، اوغوللاریم، ائندی منه   ٣٢  

قولاق آسین،
چونکی منئم یوللاریمی توتانلار 

بختوردئرلر.
وردئیئم تربئیه نی اشئدئن و حئکمت آلین،  ٣٣  

اونو ردّ اتمه یئن.
خوش او آدامین حالینا کی، منه قولاق   ٣۴  

آسیر،
منئم دروازالاریمدا هر گون اویاق 

دورور،

قاپیلاریمین سوتونلاری یانیندا گؤزله یئر.
چونکی منی تاپان حیاتی تاپیر،  ٣۵  

ربئّن ریضاسینی قازانیر؛
لاکئن منی الدن ورن آدام، اؤز جانینی   ٣۶  

کورلاییر؛
بوتون مندن نئفرت ادنلر اؤلومو سوئرلر.«

حئکمتئن یولو

 حئکمت اؤز اوِئنی تئکئب،٩ 
یدّی سوتونونو یونوب.

اَتئنی کسئب، شرابینی حاضیرلاییب،  ٢  
سوفره سئنی ده سالیبدیر.

کنئزلرئنی گؤندَ رئب،  ٣  
شهرئن اوجا یرلرئندن چاغیتدیریر:

»ساده اولان هر کس، قوی بورایا دؤنسون.«  ۴  
آغیلسیز اولانا دا دیئر:

»گل چؤره یئمدن یه،  ۵  
حاضیرلادیغیم شرابدان ائچ.

ساده  لئیئنی بوراخ و یاشا،  ۶  
آنلاق یولوندا گت.

رئشخند ادن آدامی تأدئب ادن، اؤزونو   ٧  
روسوایچیلیغا سالار،

شر آدامی دانلایان اؤزونه خجالت گتئرر.
رئشخند ادن آدامی دانلاما، یوخسا سندن   ٨  

نئفرت ادر.
حئکمتلی آدامی دانلا، سنی سور.
آداما نصئحت ور، داها  حئکمتلی   ٩  

حئکمت آلاجاقدیر.
صالح بئر آداما اؤیرت، علمی داها 

آرتاجاق.
ربدن قورخماق حئکمتئن باشلانیشی دیر،  ١٠  

موقدّس اولانی تانیماق آنلاق دیر.
واسئطمله  منئم  گونلرئن  چونکی   ١١  

چوخالاجاق،
و عؤمرونه ائل لر آرتاجاق.

اگر حئکمت آلاسان، اؤزون اوچون   ١٢  
آلارسان.

اگر رئشخند اده سن، ضررئنی آنجاق 
اؤزون چکرسن.«

آخماقلیغین یولو
آخماق آرواد های-کویلودور،  ١٣  
جاهئلدئر، هچ شی بئلمز.

اوِئنئن قاپیسی یانیندا اوتورار،  ١۴  
یرلرئنده  اوجا  اوسته شهرئن  کتئل 

اَیله شر کی،
یولدان کچنلری،  ١۵  

طرئقلری دوز اولانلاری چاغیرسین:
»ساده اولان هر کس، قوی بورایا   ١۶  

دؤنسون.«
عاغیلسیز اولانا دا دیئر:

»اوغورلانمیش سو شئرئندئر،  ١٧  
گئزلی ییئلن چؤره یئن آیری بئر لذّتی 

وار.«
لاکئن بئلمز کی، اورادا اؤلولر وار،  ١٨  

قوناقلاری اؤلولر دئیارینین دئبئنده دئر.

سولیمانین مثل لری

 سولیمانین مثل لری:١٠ 
آتاسینی  اوغول  حئکمتلی 

سوئندئرر،
لاکئن آخماق اوغول آناسینا درددئر.
شر یوللا ییغیلان خزئنه نئن فایداسی   ٢  

یوخدور،
لاکئن صالحلئک ائنسانی اؤلومدن 

قورتارار.
رب صالح ائنسانی آج قویماز،  ٣  

آمّا پئس آداملارین آرزولارینی ردّ ادر.
تنبل ال له ائشله ین یوخسول اولار،  ۴  

آمّا چالیشقان آدامین الی اونا ثروت 
قازانار.

عاغیلّی اوغول یایدا بئچئنی ییغار،  ۵  
بئچئن واختی یاتان اوغول خجالت 

گتئرر.

صالح ائنسانین باشیندان برکت یاغار،  ۶  
شر آدامین دئلی زوراکیلیغی اؤرتوب 

گئزله در.
صالح ائنساندان قالان یادئگار برکتدئر،  ٧  
لاکئن شر آدامین آدی چورویه جک.

اوره یی حئکمتلی اولان آدام امرلری   ٨  
قبول ادر،

آمّا سفه-سفه دانیشان آدام ییخیلار.
کاماللا گزن آدام امئن-آمانلیقدا گزر،  ٩  

لاکئن یوللاریندا اَیری اولان آدام اوزه 
چیخار.

گؤز ووران آدام باشینا بلا آچار،  ١٠  
سفه-سفه دانیشان آدام ییخیلار.

صالح ائنسانین آغزی حیات بولاغی دیر،  ١١  
آمّا شر آدامین دئلی زوراکیلیغی 

اؤرتوب گئزله در.
نئفرت داعوالار قالدیرار،  ١٢  

لاکئن محبّت بوتون خاطالاری اؤرتر.
فهئم آدامین دوداقلاریندا حئکمت   ١٣  

تاپیلار،
آمّا دینک عاغیلسیز آدامین کوره یی 

اوچوندور.
حئکمتلی آداملار معرئفت ییغار،  ١۴  

لاکئن سفهئن آغزی اونو ییخیلماغا 
یاخینلاشدیرار.

مال-دؤولت وارلی آدامین قالالی   ١۵  
شهری دئر،

آمّا یوخسوللوق کاسیب آدامی ییخار.
صالح آدامین پاداشی حیاتدیر،  ١۶  

لاکئن شر آدامین قازانجی گوناهدیر.
تربئیه نی قبول ادن آدام حیات طرئقئنده دئر،  ١٧  

آمّا تأدئبی بوراخان آدام یولونو آزار.
نئفرتی گئزله دن آدامین یالانچی   ١٨  

دوداقلاری وار،
بؤهتانی یایان آدام آخماق دیر.

سؤزلرئن چوخلوغوندا خاطا اسکئک   ١٩  
اولماز،

٩ :١٣ – ١٠ :١٩  مثل لر کئتابی



790

دئلئنئن قاباغینی آلان آدام عاغیلّی دیر.
صالح آدامین دئلی سچمه گوموشدور؛  ٢٠  

شر آدامین اوره یئنئن دَیَری آزدیر.
صالح ائنسانین دوداقلاری چوخ   ٢١  

آداملاری دویورار،
آمّا سفه لر عاغیلسیزلیقدان اؤلرلر.

ربئّن برکتی ائنسانا ثروت گتئرر،  ٢٢  
اونونلا قوصّه آرتیرماز.

شر ائش گؤرمک آخماق آداما کِفدئر،  ٢٣  
فراستلی اولان آدامین حئکمتی وار.

شر آدامین قورخدوغو اونون اؤز باشینا   ٢۴  
گلر،

آمّا صالح آدام مورادینا چاتار.
فیرلانان یل اسئب گلنده، شر آدامی   ٢۵  

سوپوروب آپارار،
لاکئن صالح آدامین ابدی بونؤوره سی 

وار.
سئرکه دئشلره، توستو گؤزلره نجه دئر،  ٢۶  
تنبل آدام دا اونو گؤنده رَنلر اوچون 

اله دئر.
ربدن قورخماق عؤمور اوزادار،  ٢٧  

ائل لری  آداملارین عؤمور  آمّا شر 
آزالار.

صالح ائنسانلارین گؤزله دئیی شادلیقدیر،  ٢٨  
لاکئن شر آدامین اومئدی آرادان گدر.

کامئل ائنسانین پناهی ربئّن یولودور،  ٢٩  
آمّا شر قوران ائنسانلارین باشینا 

هلاکت گلر.
صالح آدام اصلا ترپنمز،  ٣٠  

لاکئن شر آداملار اؤلکه ده قالمازلار.
حئکمتله  آغزی  ائنسانین  صالح   ٣١  

چئچکله نرَ،
آمّا ترسه دانیشان دئل کسئلَر.

صالح آدامین دوداقلاری راضی سالماغی   ٣٢  
باجارار،

لاکئن شر آدامین آغزیندان ترسه 
سؤزلر چیخار.

 آلداتان تره زی ربهّ مکروهدور،١١ 
آمّا دوز چکی داشیندان او، 

خوشلانار.
تکبّور گلئنجه شرفسئزلئک ده گلئر،  ٢  

لاکئن حئکمت تواضؤعکارین 
یانیندادیر.

دوز آداملارین کامئل لئیی اولارا یول   ٣  
گؤرسه در،

آمّا خائن آداملارین اَیرئلئک لری 
اونلاری هلاک ادر.

قضب گونونده مال-دؤولتئن فایداسی   ۴  
یوخدور،

لاکئن صالحلئک ائنسانی اؤلومدن 
قورتارار.

کامئل آدامین صالحلئیی اونون یولونو   ۵  
دوز ادر،

آمّا پئس آدامین اؤز پئسلئیی اونو ییخار.
اونلاری  آداملارین صالحلئیی  دوز   ۶  

قورتارار،
لاکئن خائنلر اؤز هوسلرئنئن 
واسئطه سی ائله توتولارلار.

شر آدام اؤلنده، اومئدی آرادان گدر،  ٧  
ظالئم آدامین گؤزله دئیی ده محو اولار.

صالح آدام دارلیقدان خئلاص اولار،  ٨  
اونون یرئنه شر آدام دوشر.

دئنسئز آدام آغزی ائله قونشوسونو محو   ٩  
ادر،

آمّا معرئفت وسئله سی ائله صالح آدام 
خئلاص اولار.

دونیا صالح آداملارین مورادینا گدنده،   ١٠  
شهر شاد اولار،

شر آداملار هلاک اولاندا شادلیق 
هارایی چکئلر.

دوز آداملارین برکتی ائله شهر عئزّتله نر،  ١١  
آمّا شر آدامین آغزی اونو وئران قویار.
عاغیلسیز آدام قونشوسونو حقئر گؤرَر،  ١٢  

آمّا فراستلی آدام دئنج دایانار.

خبرچی آدام سئرّلری آچیب یایار،  ١٣  
لاکئن اعتئبارلی آدام سؤزو گئزلی 

ساخلار.
دوز مصلحت ورئلمه ین خالق ییخیلار،  ١۴  
لاکئن نصئحت ورنلرئن چوخلوغو 

خئلاص گتئرر.
یاد آداما ضامئن اولان بلایا دوشر،  ١۵  

آمّا ضامئنلئکدن زهله سی گدن آدام 
دئنج یاشایار.

مهرئبان آرواد شرفدن،  ١۶  
ظالئم آداملار دا ثروتدن یاپیشار.
صادئق آدام اؤزونه یاخشیلیق ادئر،  ١٧  
آمّا قدّار آدام اؤزونه ضرر وورور.
شر آدام حئیله ائله پاداش قازانار،  ١٨  
لاکئن صالحلئک توخومو اکن، 
حقئقتن، اونون عوضئنی آلار.
صالحلئکده داوام ادن آدام حیاتا،  ١٩  

پئسلئک دالینجا گدن آدام دا اؤز 
اؤلومونه گدر.

اورکَلری اَیری اولان آداملار ربهّ   ٢٠  
مکروهدورلار،

آمّا یوللاریندا کامئل اولان ائنسانلار 
اونو خوشلاندیرارلار.

دوغرودان دا پئس آدام جزاسیز قالماز،  ٢١  
لاکئن صالح ائنسانین نسلی خئلاص 

اولار.
آغیلی اولمایان گؤزل آرواد،  ٢٢  

بورنونا قیزیل حالقا تاخیلمیش 
دونگوزا بنزه ر.

صالحلرئن آرزوسو آنجاق یاخشیلیق،  ٢٣  
آمّا شر آداملارین پایی قضبدئر.
آدام وار کی، پایلاییب آرتیق تاپار،  ٢۴  

آدام دا وار کی، حاقیّندان چوخ 
ساخلار،

لاکئن احتئیاجا دوشر.
الی-آچیق آدامین جانی کؤکه لر،  ٢۵  

سو وره نه، سو ورئلر.

بوغدانی آنباردا گئزله دنه جاماعات لعنت   ٢۶  
ادر،

آمّا اونو ساتانین باشینا برکت یاغار.
یاخشیلیق دالینجا جهدله گزن آدام   ٢٧  

ائلطئفات آختاریر،
آمّا پئسلئک دالینجا گزن آدامین باشینا 

پئسلئک گلر.
ثروتئنه توکّول ادن آدام ییخیلار،  ٢٨  

لاکئن صالح آداملار یاشیل یارپاق 
کئمی گؤیَرَرلر.

اؤز اوِئنی زحمته سالان آدام، یلی مئراث   ٢٩  
آلار،

سفه آدام اوره یی حئکمتلئیه قول اولار.
صالح آدامین میوه سی حیات آغاجی دیر،  ٣٠  
جانلاری قازانان آدام دا حئکمتلی دئر.
اگر صالح آدام یر اوزونده عوض آلیر،  ٣١  

بس نه قدر آرتیق شر و گوناهکار آدام!

 تربئیه نی سِوَن معرئفت سِوَر،١٢ 
ادن  نئفرت  تأدئبدن  آمّا 

عاغیلسیزدیر.
یاخشی آدام ربئّن ریضاسینی قازانار،  ٢  

آمّا شر قوران آدامی، او، محکوم ادر.
ائنسان شرارتله برقرار اولماز،  ٣  

لاکئن صالح آداملارین کؤکو یرئندن 
ترپه دئلمز.

فضئلتلی آرواد ارئنئن تاجی دیر،  ۴  
آمّا خجالت گتئرن آرواد

اونون سوموکلرئنئن چورویو کئمی دئر.
صالح آداملارین فئکئرلری عدالتدئر،  ۵  

شر آداملارین مشورتلری حئیله دئر.
شر آداملارین سؤزلری اؤلوم اوچون   ۶  

کمئن قورار،
آمّا دوز ائنسانلارین آغیزی اونلاری 

خئلاص ادر.
شر آداملار ییخیلیب یوخ اولارلار،  ٧  

لاکئن صالح آداملارین اوِی برقرار 
قالار.

١١ :١٣ – ١٢ :٧  مثل لر کئتابی



792

ائنسان عاغیلّی سؤزلرئنه گؤره تعرئفله نر،  ٨  
آمّا اوره یی اَیری اولان آدام حقارت چکر.

شؤهرتسئز، لاکئن قول صاحئبی اولان   ٩  
آدام،

اؤزونو بؤیودن، لاکئن چؤره یه مؤحتاج 
آدامدان یاخشی دیر.

صالح آدام حیوانلارینین احتئیاجینی بئلئر،  ١٠  
لاکئن شر آدامین مرحمتئنده ده 

قدّارلیق وار.
تورپاغیندا چالیشیب اونو بجَِرن آدام   ١١  

چؤرکله دویار،
آمّا بوش شیلرئن دالینجا گدن آدام 

عاغیلسیزدیر.
شر آدام پئسلرئن شئکارینا حسرت چکر،  ١٢  
لاکئن صالح آداملارین کؤکو ثمره وِرَر.

پئس آدام دوداقلارینین خاطاسی ائله   ١٣  
تله یه دوشر،

آمّا صالح آدام دارلیقدان سالامات 
چیخار.

ائنسان آغزینین میوه سی ائله یاخشیلیقدان   ١۴  
دویار،

اللرئنئن نه اتدئکلری اونون اؤزونه 
قاییدار.

سفه آدامین یولو اؤز گؤزونده دوز   ١۵  
گؤرونور،

لاکئن نصئحته قولاق آسان حئکمتلی دئر.
سفه آدامین قضبی آننَ بلّی اولار،  ١۶  
آمّا شوعورلو آدام شرفسئزلئیئن 

اوستونو اؤرتر.
صداقتله دانیشان آدام عدالتی اورتایا   ١٧  

چیخاردار،
آمّا یالانچی شاهئد حئیله نی.

فئکئرسئز دانیشان وار کی،  ١٨  
سؤزلری قیلینج کئمی یارالایار،

لاکئن حئکمتلی آدامین دئلی شفا وِرَر.
حقئقتی دئین دوداق همئشه لئک برقرار   ١٩  

قالار،

آمّا یالان دانیشان دئل آنجاق بئر آن 
اوچوندور.

شر قورانلارین اورکَلرئنده حئیله وار،  ٢٠  
نصئحت ورئب صولحه چاغیران 

شادلیق تاپار.
صالح آدام هچ بلایا دوشمز،  ٢١  

آمّا شر آداملار پئسلئکله دولارلار.
یالان دانیشان دوداقلار ربهّ مکروهدور،  ٢٢  

آمّا وفالی رفتار ادنلردن او، خوشلانار.
شوعورلو آدام معرئفتئن اوستونو اؤرتر،  ٢٣  

لاکئن آخماق آدامین اوره یی سفهلئیی 
جار چکر.

چالیشقان آدامین اَلی آغالیق ادر،  ٢۴  
آمّا تنبل آدام قوللوغا ورئلر.

اورکَده اولان نئگرانچیلیق ائنسانین بلئنی   ٢۵  
اَیَر،

لاکئن یاخشی سؤز اونو سوئندئرر.
صالح آدام قونشوسونا یول گؤرسه در،  ٢۶  

آمّا پئسلرئن یوللاری اؤزلرئنی آزدیرار.
تنبلئن الئنه شئکار دوشسه ده، اونو   ٢٧  

پئشئرمز،
چالیشقانلیق ائنسانین دیرلی مالی دیر.

صالحلئک طرئقئنده حیات وار،  ٢٨  
او یول لا گتمکده اؤلوم یوخدور.

 حئکمتلی اوغول آتاسینین ١٣ 
وردئیی تربئیه یه قولاق آسار،

آمّا رئشخند ادن مذمّتی اشئتمز.
ائنسان آغزینین میوه سی ائله یاخشیلیق   ٢  

یئیر،
لاکئن خائن آدامین جانی قدّارلیقدان 

دویار.
دئلئنئن قاباغینی توتان جانینی حئفظ ادر،  ٣  
آمّا آغزینی گِن آچانین باشینا هلاکت 

گلر.
تنبل آرزولادیغینا چاتماز،  ۴  

لاکئن چالیشقان آدامین جانی کؤکه لر.
صالح آدام یالان سؤزدن نئفرت ادر،  ۵  

آمّا شر آدام خجالت و روسوایچیلیق 
گتئرر.

یولو کامئل اولانی، صالحلئک حئفظ ادر،  ۶  
لاکئن گوناهکاری شر ییخار.

آدام وار کی، بئر شیی یوخ ائکن،  ٧  
اؤزونو وارلی گؤرسه دئر،

آدام دا وار کی، چوخ مال-دؤولتی وار 
ائکن،

اؤزونو یوخسول گؤرسه دئر.
اونون  قان باهاسی  جانینین  آدامین   ٨  

ثروتی دئر.
آمّا یوخسول آدام هچ مذمّتی اشئتمز

صالح آداملارین ائشیغی سِوئندئرر،  ٩  
لاکئن شر آداملارین چیراغی سؤنر.

تکبّوردن آنجاق داعوا چیخار،  ١٠  
آمّا حئکمت نصئحت آلان آداملادیر.

کلکله قازانمیش مال-دؤولت آرادان گدر  ١١  
لاکئن زحمتله قازانان آدام مال-دؤولتئنه 

آرتیرار.
یوبانان اومئد اوره یی ناخوشلادار،  ١٢  

آمّا یرئنه یتئشن آرزو حیات آغاجی دیر.
نصئحته حقارتله باخان، اؤزونو هلاک ادر،  ١٣  
آمّا امره حؤرمت گؤرسه دن عوضئنی 

آلار.
حیات  تعلئمی  آدامین  حئکمتلی   ١۴  

بولاغی دیر،
آدامی اؤلوم تله لرئندن دؤندَرَر.

شوعورلو آدام لوطف قازانار،  ١۵  
خائنئن یولو چتئندئر.

شوعورلو آدام بوتون ائشئنی معرئفتله   ١۶  
گؤرَر،

اؤز سفه لئیئنی هامی یا  آمّا آخماق 
گؤرسه در.

پئس قاصئد بلایا دوشر،  ١٧  
لاکئن اعتئبارلی الِچی شفا وِرَر.

تربئیه نی ردّ ادن، یوخسوللاشیب شرفدن   ١٨  
دوشر،

آمّا تأدئبه قولاق آسان عئزّت تاپار.
یرئنه یتئشن آرزو جانا شئرئن گلر،  ١٩  

لاکئن پئسلئکدن دؤنمک آخماقلارا 
مکروهدور.

حئکمتلی آداملارلا گزن، حئکمتلی اولار،  ٢٠  
آمّا آخماقلارلا آیاق اولان بدبختلئیه 

دوشر.
گوناهکار آداملاری پئسلئک قووار،  ٢١  

آمّا صالح آداملارا یاخشی بئر عوض 
ورئلر.

یاخشی بئر آدام نوه لرئنه ده مئراث قویار،  ٢٢  
لاکئن گوناهکارین ییغدیغی ثروت 

صالحه قالار.
یوخسوللارین اَکئنی بول محصول ورسه   ٢٣  

ده،
عدالت اولمایان یرده بادا گدر.

اوغلوندان کؤته یی اسئرگه ین سانکی   ٢۴  
اوندان نئفرت ادر،

اوغلونو سِوَن اونا دئقّتله تربئیه وِرَر.
صالح آدامین جانی دویونجاق یئیر،  ٢۵  
آمّا شر آداملارین قارنی آج قالار.

 حئکمتلی آرواد اوِئنی تئکر،١۴ 
آمّا سفه آرواد اونو اؤز اللری ائله 

ییخار.
دوز یولدا گزن، ربدن قورخار،  ٢  

لاکئن یوللاریندان آزان، اونا خور باخار.
سفهئن آغزیندا تکبّور دَیَنکَی وار،  ٣  

آمّا حئکمتلی آداملارین دوداقلاری 
اونلاری حئفظ ادر.

اؤکوز اولمایان یرده آخور تمئز اولار،  ۴  
لاکئن محصولون بوللوغو اؤکوزون 

قووّتئندن گلئر.
حقئقی شاهئد یالان دمز،  ۵  

یالانچی شاهئدئن آغزیندان چیخان 
هر شی یالاندیر.

رئشخند ادن حئکمت آختارار و اونو   ۶  
تاپماز،

لاکئن فهئم آداما معرئفت تاپماق 
آسان دیر.

آخماق آدامین قاباغیندان چیخ گت،  ٧  
چونکی اوندا معرئفت دوداقلاری 

تاپمازسان.
شوعورلو آدام حئکمتی ائله اؤز یولونو   ٨  

آنلایار،
لاکئن آخماق سفه لئیی ائله اؤز-اؤزونو 

آلدادار.
سفه لر گوناها رئشخند ادرلر،  ٩  

آمّا ائلطئفات دوز آداملار آراسیندادیر.
اورکَ اؤز دردئنی بئلر،  ١٠  

اونون شادلیغینا یاد بئر آدام شرئک 
اولماز.

شر آداملارین اوِی یره ییخیلار،  ١١  
لاکئن دوز آداملارین یوردو چئچک 

آچار.
یول وار کی، آدامین قاباغیندا دوز گؤرونور،  ١٢  

آمّا آخیری اؤلومدور.
گولرکن بله، اورکَ قملی اولا بئلر،  ١٣  

شادلیق بئتئنجه قوصّه گئنه گؤرونه بئلر.
اوره یئنده آزان اؤز یوللاری ائله دویار،  ١۴  

عمل لرئنئن  آدام  یاخشی  لاکئن 
عوضئنی آلار.

جاهئل آدام هر سؤزه ائنانار،  ١۵  
آمّا شوعورلو آدام قدملرئنه دئقّت ادر.

حئکمتلی آدام قورخار و پئسلئکدن دؤنر،  ١۶  
آخماق آدام احتئیاطسیز اولار و اؤزونه 

بل باغلار.
حؤوصله  سئز سفه-سفه ائش گؤرَر،  ١٧  

حئیله گر آدامدان هامی نئفرت ادر.
جاهئل آداملارین مئراثی سفهلئکدئر،  ١٨  
آمّا شوعورلو آدامین باشینا معرئفت 

تاجی قویولار.
پئس آداملار یاخشی آداملارین قاباغیندا،  ١٩  

شر آداملار صالح آدامین قاپیسیندا 
تعظئم ادرلر.

یوخسول آدامدان قونشوسو دا نئفرت   ٢٠  
ادر،

لاکئن وارلی آدامی سِوَن چوخدور.
قونشوسونو تحقئر ادن، گوناه ادئر،  ٢١  

خوش او آدامین حالینا کی، مظلوملارا 
سخاوت گؤرسه دئر.

مگر شر قوران آداملار آزمیرلار؟  ٢٢  
لاکئن صالحلئک و وفا یاخشیلیق 

دوشوننَلرئندئر.
هر زحمتده بئر فایدا وار،  ٢٣  

آمّا بوش سؤزلر ائنسانی احتئیاجا سالار.
حئکمتلی آداملارین تاجی اونلارین   ٢۴  

ثروتی دئر،
لاکئن آخماقلارین سفه لئیی آنجاق 

سفه لئکدئر.
حقئقی شاهئد جانلاری قورتارار،  ٢۵  

آمّا یالانلار دئین حئیله ائشله در.
ربدن قورخان تام آرخاییندیر،  ٢۶  

اؤولادلارینین بئر پناهی اولاجاق.
ربدن قورخماق حیات بولاغی دیر،  ٢٧  

آدامی اؤلوم تله لرئندن دؤندَ رَر.
پادشاهین شؤوکتی خالقین   ٢٨  

چوخلوغوندادیر،
لاکئن مئلّتئن اولماماسینا گؤره، 

حؤکمدار یره ییخیلار.
گج قضبله ننَ آدامین بؤیوک فراستی وار،  ٢٩  
آمّا حؤوصله سئز آدام سفه لئک قالدیرار.

راحات اورکَ بدنئن حیاتی دیر،  ٣٠  
لاکئن حسد سوموکلری چورودَر.
کاسیبا ظولم ادن آدام، اونو یارادانی   ٣١  

حقئر گؤرَر،
آمّا اونا حؤرمت ادن، مؤحتاج آداما 

سخاوت گؤرسه در.
شر آدام اؤز پئسلئیی اوزوندن قووولار،  ٣٢  

صالح آدامین اؤلومونده بله، پناهی وار.
حئکمت فهئم اورکَده اؤزونه راحات   ٣٣  

یووا قورار،

آمّا آخماق آداملارین قلبئنده اولانلار 
آشکارا چیخار.

بئر مئلّتی صالحلئک اوجالدار،  ٣۴  
لاکئن گوناه هر خالق اوچون 

بی آبیرچیلیق دیر.
پادشاه عاغیلّی قولدان خوشلانار،  ٣۵  

لاکئن قضبی خجالت گتئرنه دوشر.

 یومشاق جاواب قضبی یاتیردار،١۵ 
آمّا کَدَرلنَدئرن سؤز حئدّتی آرتیق 

آلوولاندیرار.
حئکمتلی آداملارین دئل لری معرئفتی   ٢  

تعرئفله یر،
آخماقلارین آغزی سفه لئک آخیدار.

ربئّن گؤزلری هر یرده دئر،  ٣  
پئسلری و یاخشیلاری نظره سالار.

شفا ورن دئل حیات آغاجی دیر،  ۴  
آمّا اَیری دئل اورکَ قیرار.

سفه آدام آتاسینین تربئیه سئنی اله سالار،  ۵  
تأدئبی قبول ادن شوعورلودور.

صالح آدامین اوِئنده بؤیوک بئر خزئنه   ۶  
وار،

آمّا شر آدامین گلئرئنده عذاب وار.
حئکمتلی لرئن دوداقلاری معرئفت یایار،  ٧  
لاکئن آخماق آدامین اوره یی بله اده 

بئلمز.
شر آداملارین قوربانی ربهّ مکروهدور،  ٨  

دوعاسیندان  آداملارین  دوز  آمّا 
خوشلانار.

شر آدامین یولو ربهّ مکروهدور،  ٩  
لاکئن صالحلئک دالینجا گده نی سِوَر.

شئدّتلی تنبه دوز یولو بوراخان اوچوندور،  ١٠  
تأدئبدن نئفرت اده نه اؤلوم گلر.

اؤلولر دئیاری و هلاکت ربهّ آشکاردیر،  ١١  
بس نه قدر چوخ ائنسان اوغوللارینین 

اوره یی!
رئشخند ادن اونو دانلایانی سِومز،  ١٢  

حئکمتلی لرئن یانینا دا گتمز.

شاد اورکَ اوزو خوش گؤروندورَر،  ١٣  
آمّا اوره یئن کدری ائنسانین روحونو 

سیندیرار.
فهئم آدامین اوره یی معرئفت آختارار،  ١۴  

آخماقلارین آغیزلاری سفه لئکله بسله نرَ.
مظلوم آدامین بوتون گونلری پئسدئر،  ١۵  

اوره یئن خوشلوغو داواملی  آمّا 
ضئیافتدئر.

ربئّن قورخوسو ائله قازانیلان آز شی،  ١۶  
زحمتله ییغیلان بؤیوک خزئنه دن 

یاخشی دیر.
محبّت اولان یرده بئر آز سبزی،  ١٧  
نئفرت اولان یرئن بسلَنمئش 

اؤکوزوندن یاخشی دیر.
قضبلی آدام داعوا قالدیرار،  ١٨  

لاکئن صبئرلی دیئشمه نی یاتیردار.
تنبل آدامین طرئقی تئکانلی چپر کئمی دئر،  ١٩  

آمّا دوز آدامین یولو گنئش جادّه دئر.
حئکمتلی اوغول آتاسینی سوئندئرر،  ٢٠  

لاکئن آخماق آدام آناسینا خور باخار.
عاغیلسیز آداما سفه لئک شادلیقدیر،  ٢١  

آمّا آنلاغی اولان آدام دوز یولدا گزر.
مصلحتلتسئز نئیّت بوشا چیخار،  ٢٢  

مصلحت ورنلرئن چوخلوغوندان ائش 
باش توتار.

جاوابیندان  آغزینین  شادلیغی  ائنسانین   ٢٣  
گلر،

واختیندا دیئلن سؤز نه یاخشی دیر!
عاغیلّی آدام اوچون حیات طرئقی اوزو-  ٢۴  

یوخاری طرفدئر کی،
دئیاریندان  اؤلولر  آشاغیداکی  او، 

دؤنسون.
رب تکبّورلو آدامین اوِئنی ییخار،  ٢۵  

دول آروادین سرحدئنی برقرار ادر.
پئس آداملارین فئکئرلری ربهّ مکروهدور،  ٢۶  

آمّا خوش سؤزلر خالئصدئر.
طاماحکار آدام اؤز اوِئنی زحمته سالار،  ٢٧  

روشوتدن نئفرت اده نئن عؤمرو اوزون 
اولار.

صالح آدامین اوره یی جاواب ورمکدن   ٢٨  
قاباق دوشونرَ،

آمّا شر آدامین آغزیندان پئسلئک تؤکولر.
رب پئس آدامدان اوزاقدیر،  ٢٩  

لاکئن صالح آداملارین دوعالارینی 
اشئدر.

گؤزلرئن آیدینلیغی اوره یی سوئندئرر،  ٣٠  
خوش بئر خبر سوموکلره پئی وِرَر.

حیاتین تأدئبلرئنی اشئدن،  ٣١  
حئکمتلی لر آراسیندا ساکئن اولار.

تربئیه نی ردّ ادن آدام اؤز جانینی حقئر   ٣٢  
گؤرَر،

لاکئن تأدئبه قولاق آسان فهم قازانار.
ربدن قورخماق حئکمتئن تربئیه سی دئر؛  ٣٣  

حلئملئک شرفدن اوّل گلر.

 اوره یئن ترتئباتی ائنسانینکی دیر،١۶ 
آمّا دئلئن جاوابی ربدندئر.

ائنسانین بوتون یوللاری اؤز نظرئنده   ٢  
طاهئردئر،

لاکئن روحلاری تفتئش ادن ربدئر.
ائشلرئنی ربهّ بوراخ،  ٣  

فئکئرلرئن برقرار اولار.
رب هر شیی مقصدئنه مووافئق یارادیب،  ۴  
بلی، حتاّ شر آداملاری بلا گونو اوچون.

اوره یئنده مغرور اولان آدام ربهّ   ۵  
مکروهدور؛

دوغرودان دا جزاسیز قالماز.
صالحلئک و وفا ائله فسادین اوستو   ۶  

اؤرتولر،
ربدن قورخماقلا آدام پئسلئکدن دؤنر.

آدامین یوللاری ربئّن خوشونا گلسه،  ٧  
دوشمنلرئنی ده اونونلا باریشدیرار.

صالحلئکله قازانیلان آز شی،  ٨  
حاقسیز یوللا اولان بول گلئردن 

یاخشی دیر.

ائنسان اوره یئنده اؤزو اوچون یول قورار،  ٩  
لاکئن رب قدملرئنی هئدایت ادر.

ائلاهی قرار پادشاهین دوداقلاریندادیر؛  ١٠  
حؤکم اتمکده اونون آغزی گرک سهو 

اتمه سئن.
دوغرو تره زی و چکی ربئّندئر؛  ١١  

او، تورباداکی هر چکی داشینی موعیّن 
ادر.

شرارت اتمک پادشاهلارا مکروهدور،  ١٢  
چونکی بئر تخت صالحلئکله برقرار 

اولار.
صالح دوداقلاردان پادشاهلار خوشلانارلار،  ١٣  

اونلار دوز دانیشانلاری سِوَرلر.
پادشاهین قضبی اؤلوم الچئسئدئر،  ١۴  

آمّا حئکمتلی آدام اونون اوستونو اؤرتر.
پادشاهین اوزونون نوروندا حیات وار،  ١۵  
راضیلیغی یاز یاغیشی گتئرن بولودا 

اوخشار.
قدر  نه  قیزیلدان  قازانماق  حئکمت   ١۶  

یاخشی دیر!
بلی، آنلاق قازانماق گوموشدن داها 

افضلدئر.
دوز آداملارین جادّه سی پئسلئکدن   ١٧  

دؤنمکدئر؛
یولونو ساخلایان آدام جانینی حئفظ 

ادر.
هلاکتدن قاباق تکبّور گدر،  ١٨  

ییخیلماقدان قاباق دا مغرور اورکَ.
مظلوم بئر آداملا باشی آشاغی اولماق،  ١٩  

تکبّورلو آداملارلا قارت مالینی 
پایلاشماقدان یاخشی دیر.

سؤزه دئقّت ادن یاخشیلیق تاپار،  ٢٠  
ربهّ توکّول ادن نه بختوردئر!

اوره یی حئکمتلی اولان دا فهئم چاغیریلار،  ٢١  
دوداقلارین شئرئنلئیی علمی آرتیرار.

عاغیل، صاحئبئنه حیات بولاغی دیر،  ٢٢  
لاکئن سفه لرئن تربئیه سی سفه لئکدئر.

حئکمتلی آدامین اوره یی اونون آغزینی   ٢٣  
آغیلّی ادر،

دوداقلاری اوستونه علم آرتیرار.
خوش سؤزلر شان بالی کئمی دئر،  ٢۴  
جانا شئرئندئر، سوموکلره شفا.

یول وار کی، آدامین قاباغیندا دوز گؤرونور،  ٢۵  
آمّا آخیری اؤلومدور.

زحمتکش آدام اؤزو اوچون زحمت چکر،  ٢۶  
چونکی آج آغزی اونو مجبور ادر.

یاراماز آدام پئسلئک قازار،  ٢٧  
دوداقلاریندا اله بئل کی، یاندیران اود 

وار.
اَیری آدام داعوا سالار،  ٢٨  

سؤز گزدئرن آدام دا یاخین دوستلاری 
بئربئرئندن آییرار.

زور دئین آدام اؤز قونشوسونو آلدادار،  ٢٩  
اونو یاخشی اولمایان بئر یولا چکر.

نئیّتی حئیله لی اولان گؤز وورار؛  ٣٠  
دوداق بوزَر، شر قورار.

آغارمیش ساچلار شرف تاجی دیر،  ٣١  
صالحلئک یولونون قازانجی دیر.
اولماقدان  ائگئد  قضبلنمک  گج   ٣٢  

یاخشی دیر،
نفسئنه حاکئم اولماق دا بئر شهری 

آلماقدان یاخشی دیر.
پوشک اَتکَده آتیلار،  ٣٣  

آمّا اونون هر حؤکمو ربدن گلر.

 باریشلا بئر تئکه قورو چؤرک،١٧ 
دیئشمه ائله ضئیافت دولو اوِدن 

داها یاخشی دیر.
عاغیلّی نؤکر آد-باتیران اوغولون آغاسی   ٢  

اولار،
قارداشلار آراسیندا مئراث پایی آلار.
پوتا گوموش اوچوندور و کوره قیزیل   ٣  

اوچون،
لاکئن اورکَلره محک ووران ربدئر.

پئسلئک ادن شر دوداقلارا دئقّت وِرَر،  ۴  

یالانچی آدام فئتنه سالان دئله قولاق 
آسار.

یوخسول آداملاری رئشخند ادن، اونو   ۵  
یارادانا خور باخار،

اؤزگه نئن بلاسینا سِوئنن آدام جزاسیز 
قالماز.

نوه لر یاشلی لارین تاجی دیر،  ۶  
اوغوللارین عئزّتی آتالاری دیر.

فضئلتلی سؤز عاغیلسیز آداما یاراشماز،  ٧  
نه قدر آرتیق یالان دانیشان دوداقلار 

! بئر آغایا
روشوت اونو وره نئن گؤزونده قئیمتلی   ٨  

بئر داشدیر،
نه طرفه دؤنسه، ائش باش توتار.

خاطانین اوستونو اؤرتن آدام محبّت   ٩  
آختاریر،

آمّا سؤز گزدئرن، یاخین دوستلاری 
بئربئرئندن آییریر.

آنلاغی اولان آداما بئر ائراد،  ١٠  
آخماغا وورولان یوز دَیَنکَ ضربه سئنئن 

آغریسیندان داها آرتیقدیر.
پئس آدام آنجاق عوصیان آختارار،  ١١  

اونون ضئدّئنه قدّار قاصئد گؤندَ رئلر.
بالالارینی ائتئرمئش بئر آیی یا راست   ١٢  

گلمک،
سفاهته باتمیش آخماقلا 

راستلاشماقدان یاخشی دیر.
کئم یاخشیلیق عوضئنه پئسلئک اتسه،  ١٣  

پئسلئک اونون اوِئندن آیریلماز.
داعوانین باشلانیشی سویون بندئندن   ١۴  

آچیلماسینا بنزه ر،
داعوا باشلانمامیش موناقئشه نی ترک 

ات.
شر آدامی گوناهسیز چیخارتماق،  ١۵  

صالح آدامی محکوم اتمک،
هر ائکئسی ده ربهّ مکروهدور.
نه اوچون آخماق آدامین الئنده،  ١۶  

حئکمتی ساتین آلماق اوچون مال وار؟!
اونون کی، بونا عاغیلی یوخدور.

بئر دوست همئشه سِوَر،  ١٧  
قارداش دارلیق اوچون آنادان اولوب.
عاغیلسیز، آیری بئر آداملا ال بئر اولار،  ١٨  

قونشوسونا ضامئن دورار.
خاطاکارلیغی سِوَن داعوانی سِوَر،  ١٩  

قاپیسینی اوجالدان هلاک آختارار.
اَیری اورکَلی خیئر گؤرمز،  ٢٠  

ترسه دانیشان دئل ده بلایا دوشر.
آخماغین آتاسی قوصّه یه آتا اولور،  ٢١  

عاغیلسیزین آتاسینین شادلیغی ائتر.
شاد اورکَ یاخشی بئر درماندیر،  ٢٢  

لاکئن سینیق بئر روح سوموکلری 
قورودار.

شر آدام قولتوغونون آلتیندان روشوت   ٢٣  
آلار کی،

عدالتئن یوللارینی پوزسون.
حئکمت، آنلایان آدامین نظرئنده دئر،  ٢۴  

آخماغین گؤزلری دونیانین او تایینی 
آختارار.

آخماق اوغول آتاسینا قوصّه،  ٢۵  
اونو دوغان آناسینا آجیلیق دیر.

صالح بئر آدامی تنبه اتمک یاخشی دیئل،  ٢۶  
نجئبزاده لری ده دوزلوکلری اوچون 

دؤیمک یاخشی دیئل.
معرئفتی اولان آز دانیشار،  ٢٧  

فراستلی آدامین دا آرام روحو وار.
حتاّ سفه بئر آدام دا ساکئت قالسا،  ٢٨  

حئکمتلی حساب ادئلر،
آغزینی یومسا، فهئم گؤرونر.

 اؤزونو هامیدان آییران، اؤز ١٨ 
ائسته یئنی آختارار؛

هر شوعورلو یولا ضئدّ دورار.
آخماق آدام فراستدن خوشلانماز،  ٢  

اوره یئنی اورتایا تؤکمکدن خوشلانار.
شر آدام گلئنجه، حقارت ده گلر؛  ٣  

خجالتله ده روسوایچیلیق گلر.
آدامین آغزینین سؤزلری درئن   ۴  

سولاردیر؛
حئکمتئن بولاغی آخان چایدیر.

محکمه ده صالحی حاقسیز چیخارتماق   ۵  
اوچون،

پئس آداما طرفدارلیق اتمک یاخشی 
دیئل.

آخماغین دئلی موناقئشه یه گئرئشر،  ۶  
آغزی دؤیولمه یی دعوت ادر.

آخماق آدامین آغزی اونو ییخار،  ٧  
دوداقلاری جانینا تله دئر.

قیبتچی آدامین سؤزلری شئرئن تئکه لر   ٨  
کئمی دئر کی،،

قارنین لاپ درئن یرلرئنه انِرَ.
ائشئنده لنگئین آدام،  ٩  

محو ادن آداما قارداشدیر.
ربئّن آدی قووّتلی بئر قالادیر.  ١٠  

صالح آدام اونا قاچیب اورادا پناه توتار.
وارلی آدامین مال-دؤولتی اونون قالالی   ١١  

شهری دئر،
اؤز گومانیندا اونا پناه دوواری دیر.

اوره یئن تکّبورو اَجلدن اوّل گلر،  ١٢  
عئزّتدن ده قاباق حلئملئک.

اشئتمه دن قاباق جاواب ورمک ائنسان   ١٣  
اوچون

سفه لئک و بی آبیرچیلیق دیر.
آدامین روحو ناخوشلوغا دؤزَر،  ١۴  

لاکئن سینیق بئر روحا کئم تاب گتئره 
بئلر؟

فهئم اورکَ معرئفت قازانار،  ١۵  
حئکمتلی آداملارین قولاغی معرئفت 

آختارار.
ائنسانین هدئیّه سی اونا یر آچار،  ١۶  

آداملارین حوضورونا  بؤیوک  اونو 
گتئرر.

ائدّئعاسینی اوّل دئین حاقلی گؤرونر،  ١٧  

او زاماناجاق کی، قونشوسو گلر و 
اونون پاخیرینی آچار.

پوشک آتماق داعوالاری یاتیردار،  ١٨  
ساواشانلاری بئربئرئندن آییرار.

ائنجئمئش بئر قارداشین اوره یئنی اله   ١٩  
گتئرمک،

قالالی بئر شهردن داها چتئندئر،
بله داعوالار قاپیسی، چفته لی قالا 

کئمی دئر.
آدامین قارنی آغزینین میوه سئندن دویار،  ٢٠  
دوداقلارینین محصولوندان توخ اولار.

اؤلوم و حیات دئلئن الئنده دئر،  ٢١  
اونو سِوَنلر اونون باریندان یئیرلر.

اؤزونه آرواد تاپان یاخشی بئر شی تاپار،  ٢٢  
ربئّن ریضاسینی قازانار.

یوخسول آدام یالوارا-یالوارا دانیشار،  ٢٣  
لاکئن وارلی آدام برک جاواب وِرَر.

دوستلاری چوخ اولان آدام بلایا دوشر،  ٢۴  
آمّا دوست وار کی، قارداشدان دا داها 

یاخیندیر.

 کاماللا گزن یوخسول،١٩ 
اَیری دانیشان آخماقدان 

یاخشی دیر.
معرئفتسئزلئک ائنسان اوچون یاخشی   ٢  

دیئل،
آیاقلاری ائله تله سن آدام دا یولوندان 

چیخار.
ائنسانین سفه لئیی اونون یولونو آلت-اوست   ٣  

ادر،
اوره یی ربهّ قیزار.

مال-دؤولت دوستلاری آرتیرار،  ۴  
لاکئن کاسیب آدامین دوستو اونو 

بوراخار.
یالانچی شاهئد جزاسیز قالماز،  ۵  

یالانلار دئین آدام خئلاص اولماز.
سخاوتلی آدامین ائلطئفاتینی قازانماغا   ۶  

چوخ آدام چالیشار،

هدئیّه لر باغیشلایان آداما هر کس 
دوست اولار.

یوخسول آداملارین بوتون قارداشلاری   ٧  
اوندان نئفرت ادر؛

گؤر دوستلاری اوندان نه قدر چوخ 
اوزاقلاشار!

یالوارا-یالوارا داللارینجا گتسه ده، 
یاخینینا گلمزلر.

معرئفت قازانان اؤز جانینی سِوَر؛  ٨  
فراست ساخلایان یاخشیلیق تاپار.

یالانچی شاهئد جزاسیز قالماز،  ٩  
یالان دئین آدام دا هلاک اولار.

آخماغا دبدبده لی یاشاماق یاراشماز،  ١٠  
قولون ریئسلره آغالیق اتمه سی نه قدر 

آز یاراشاجاق!
حئدّتئنی  اونون  عاغیلی  ائنسانین   ١١  

گِجئکدئرَر،
اؤزگه نئن خاطاسینی نظره آلماماق اونا 

شرف گتئرر.
پادشاهین قضبی شئر نعره سئنه بنزه ر،  ١٢  

لاکئن ریضاسی اوت اوستونه دوشَن 
شحه بنزه ر.

آخماق اوغول، آتاسینا بلا اولار،  ١٣  
آروادین دیئشمه لری دایانمادان دامان 

سو دامّاسی کئمی دئر.
اوِ و مال-دؤولت آتالار مئراثی دیر،  ١۴  

آمّا عاغیلّی آرواد ربدندئر.
تنبل لئک ائنسانا درئن یوخو گتئرر،  ١۵  

آوارا آدام آجلیق چکر.
امری یرئنه یتئرن جانینی حئفظ ادر،  ١۶  

لاکئن یوللارینین قیدئنه قالمایان آدام 
اؤلر.

کاسیبا سخاوتلی اولان آدام ربهّ بورج ورئر،  ١٧  
رب اونا عوضئنی وره جکدئر.

اومئد وار ائکن اوغلونا تربئیه ور،  ١٨  
اؤلومونه باعئث اولما.

قضبده ائفراط ادن آدام تنبه اولار؛  ١٩  

اونو قورتاراسان بله، گئنه ده داوام ادر.
نصئحته قولاق آس، تربئیه نی قبول ات،  ٢٠  

بونون نتئجه سئنده حئکمتلی اولارسان.
آدامین اوره یئنده چوخ فئکئرلر اولار،  ٢١  
لاکئن برقرار دوران ربئّن نئیّتی دئر.

ائنسانین زئنتی اونون شفقتی دئر،  ٢٢  
یوخسول اولماق دا یالانچی اولماقدان 

یاخشی دیر.
ربدن قورخماق ائنسانی حیاتا آپارار،  ٢٣  

او، توخ یاتار؛
پئسلئک اونا یاخین گلمز.

تنبل آدام الئنی قابا باتیرار،  ٢۴  
لاکئن اونو آغزینا گری گتئرمه یی بله 

ائسته مز.
رئشخند ادن آدامی دؤی، جاهئل آدام   ٢۵  

شوعورلو اولار،
فهئم آدامی دانلا، معرئفتی قازانار.

آتاسینی سویان و آناسینی قووان آدام،  ٢۶  
گتئرن  روسوایچیلیق  و  خجالت 

اوغولدور.
اگر معرئفت سؤزلرئندن آزماغی   ٢٧  

ائسته یئرسن، اوغلوم،
تربئیه نی اشئتمه یی بوراخ.

دَیَرسئز شاهئد عدالته رئشخند ادر،  ٢٨  
شر آداملارین آغزی شر تیخار.
رئشخند ادنلر اوچون موحاکئمه،  ٢٩  

آخماقلارین کوره یی اوچون کؤتک 
حاضیرلانار.

 شراب رئشخند ادندئر،٢٠ 
کفلندئرن ائچکی 

های-کویلودور،
اونونلا مست اولان هچ کس حئکمت 

آلماز.
پادشاهدان گلن دهشت آصلان نعره سئنه   ٢  

بنزه ر؛
اونو قیزدیران اؤز جانینی ائتئرر.

دیئشمه دن گری چکئلمک ائنسانا عئزّتدئر،  ٣  

هر سفه داعوا باشلایا بئلر.
تنبل آدام پاییز واختی جوت سورمز؛  ۴  

اونا گؤره ده بئچئن واختی آختاریب 
بئر شی تاپماز.

ائنسانین نئیّتلری درئن سولارا اوخشار،  ۵  
فراستلی آدام اونو چکئب چیخاردار.

ائنسانلارین چوخو اؤزلرئنئن صالح   ۶  
اولدوقلارینی جار چکر،

آمّا امئن آدامی کئم تاپا بئلر؟
صالح آدام اؤز کامالیندا یاشایار،  ٧  

اوغوللاری اؤزوندن سورا نه بختوردئرلر!
حؤکم تختئنده اوتوران پادشاه،  ٨  

بوتون پئسلئیی گؤزلری ائله آییرار.
کئم دئیه بئلر: »اوره یئمی تمئزله مئشم،  ٩  

گوناهیمدان سئلئنمئشم؟«
فرقلی چکی داشلاری و فرقلی اؤلچولر،  ١٠  

ائکئسی ده ربهّ مکروهدور.
بئر اوغلان عمللری ائله،  ١١  

اتدئیی ائشلرئن تمئز و صالح اولماغی 
ائله اؤزونو تانیدار.

اشئدن قولاق و گؤرن گؤز،  ١٢  
ائکئسئنی ده رب یارادیب.

یوخونو سِومه، یوخسا یوخسول اولارسان؛  ١٣  
گؤزلرئنی آچ، چؤرکله دویارسان.
ساتین آلان »دَیَری یوخدور« دئیر،  ١۴  

آمّا آلیب گدندن سونرا، اؤزونه فخر ادر.
قیزیل وار، یاقوت دا چوخ وار،  ١۵  

آمّا معرئفتلی دوداقلار دَیَرلی جواهئردئر.
یاد آروادا ضامئن اولاندان دا گِری آل،  ١۶  

اونو قرئبلر اوچون گئروو ساخلا.
کلکله اله گلن چؤرک شئرئن اولار،  ١٧  

لاکئن سورا آدامین آغزی قوملا دولار.
هر فئکئر مشورتله برقرار اولار،  ١٨  

موحارئبه نی تدبئرله ات.
سؤز گزدئرن سئرّلری آچیب یایار،  ١٩  

اونا گؤره ده، هرزه دانیشان آداملا 
آشنالیق اتمه.

آتاسینی، یا دا آناسینی لعنت ادن آدامین   ٢٠  
چیراغی

قارانلیق واختی سؤنه جکدئر.
واختیندان اوّل اله گلن مئراث،  ٢١  

آخیریندا برکتلی اولماز.
دمه: »پئسلئیئن عوضئنی وره جیم«،  ٢٢  

ربیّ گؤزله و او، سنی خئلاص ادر.
فرقلی چکی داشلاری ربهّ مکروهدور،  ٢٣  

آلداتان تره زی یاخشی دیئل.
کئشئنئن قدملری ربدندئر،  ٢۴  

بس نجه بئر آدام اؤز یولونو آنلایا بئلر؟
ائنسانا تله دئر کی، بئر شیی تعجئلله   ٢۵  

وقف اتسئن،
سورا اتدئیی نذئرلری دوشونسون.

آداملاری  پادشاه شر  بئر  حئکمتلی   ٢۶  
سووورار،

اوستوندن  اونلارین  داشینی  دیئرمان 
چکر.

ائنسانین روحو ربئّن چیراغی دیر،  ٢٧  
قارنین لاپ درئن یرلرئنی تفتئش ادر.

صالحلئک و وفا پادشاهی حئفظ ادر،  ٢٨  
تختئنی صالحلئکله ساخلار.

جاوان آداملارین عئزّتی اونلارین   ٢٩  
قووّتلری دئر،

قوجا آداملارین زئنتی اونلارین 
آغارمیش ساچلاریدیر.

یارالایان ووروشلار پئسلئیی تمئزله یر،  ٣٠  
ضربه لر قارنین لاپ درئن یرلرئنه انِرَ.

 پادشاهین اوره یی ربئّن الئنده دئر،٢١ 
سو آرخلاری کئمی اونو 

ائسته دئیی طرفه دؤندَ رَر.
ائنسانین هر یولو اؤز نظرئنده دوغرو   ٢  

گؤرونر،
لاکئن اورکَلری تفتئش ادن ربدئر.
صالحلئک و عدالتی یرئنه یتئرمک،  ٣  

ربهّ، قورباندان داها افضلدئر.
مغرور بئر باخیش، تکبّورلو بئر اورکَ،  ۴  

شر آداملارین ائشیغی و گوناهی دیر.
چالیشقان آدامین فئکئرلری فایدا وِرَر،  ۵  

تله سن هر آدام احتئیاجا دوشر.
یالان دانیشان دئل له خزئنه ییغماق   ۶  

هاوایا قالخان بوخاردیر کی،
اؤلوم آختارانلار اونون دالینا دوشورلر.

شر آداملارین قدّارلیغی اونلاری سئلئب   ٧  
آپاراجاق،

چونکی عدالتی یرئنه یتئرمکدن بویون 
قاچیردیرلار.

خاطایا باتمیش آدامین یولو دولاشیقدیر،  ٨  
آمّا تمئز آدامین ائشی صالحدئر.

دامین کونجونده اوتورماق،  ٩  
داعواچی بئر آروادلا بؤیوک بئر اوِده 
ساکئن اولماقدان داها یاخشی دیر.
پئس آدامین جانی پئسلئیی آرزولایار؛  ١٠  
قونشوسو اونون گؤزونده مرحمت 

تاپماز.
رئشخند ادن تنبه اولاندا، جاهئل آدام   ١١  

حئکمت آلار،
لاکئن حئکمتلی آداما عاغیل اؤیرَدنده، 

معرئفت قازانار.
اوِئنه دئقّت  صالح ائنسان شر آدامین   ١٢  

وِرَر،
پئس آداملار پئسلئیه ییخیلارلار.

قولاغینی کاسیب آدامین فریادینا باغلایان   ١٣  
آدام،

اؤزو ده باغیراندا جاواب آلماز.
گئزلی ورئلن هدئیّه حئدّتی،  ١۴  

قولتوقدان ورئلن روشوت قضبی 
یاتیردار.

عدالتی یرئنه یتئرمک صالح آدام اوچون   ١۵  
شادلیقدیر،

آمّا شر قورانلارین باشینا هلاکت گلر.
عاغیل یولوندان آزان آدام،  ١۶  

اؤلولر جاماعاتیندا ساکئن اولاجاق.
کف سِوَن آدام احتئیاجا دوشر؛  ١٧  

شراب و یاغلی یمه یی سِوَن، هچ 
واخت ثروت قازانماز.

پئس آدام صالح آدامین فئدئیه سی،  ١٨  
خائن آدام دا دوز آدامین عوضی اولار.

چؤللرده یاشاماق،  ١٩  
داعواچی و قیزمیش بئر آروادلا بئر 
یرده یاشاماقدان داها یاخشی دیر.
حئکمتلی نئن اوِئنده خزئنه و زیتون   ٢٠  

یاغی وار،
وارسا،  نه یی  آخماق  لاکئن 

ییِئب-قورتارار.
صالحلئک و صداقت دالینجا گدن،  ٢١  
حیات، صالحلئک و عئزّت تاپار.

حئکمتلی بئر آدام ائگئدلرئن شهری   ٢٢  
اوستونه چیخار،

شهرئن اعتئماد اتدئیی قالاسینی یره 
ییخار.

آغزینی، دئلئنی قورویان آدام  ٢٣  
جانینی دارلیقلاردان قورویار.

مغرور و تکبّورلو آدام؛ اونون آدی   ٢۴  
»رئشخند ادن« دئر.

او لاپ چوخ تکبّورله رفتار ادر.
تنبلئن آرزوسو اونو اؤلدورَر،  ٢۵  

چونکی اللری ائشله مک ائسته مز.
او، بوتون گون طاماحلا آرزولایار،  ٢۶  
آمّا صالح آدام وِرَر و اسئرگه مز.

پئس آداملارین قوربانی مکروهدور؛  ٢٧  
گؤر پئس نئیّتله تقدئم اتسه، نه قدر 

آرتیق!
یالانچی شاهئد هلاک اولار،  ٢٨  

لاکئن قولاق آسان آدام دائم دانیشاجاق.
شر آدام، اوزونو حیاسیز گؤرسه در،  ٢٩  

لاکئن صالح آدام یولونا دئقّت ادر.
ربئّن ضئدّئنه نه حئکمت وار،  ٣٠  

نه فراست وار، نه ده مصلحت.
آت دؤیوش گونو اوچون حاضیرلانار،  ٣١  

آمّا خئلاص ربده دئر.

 ائنسانلار آراسیندا یاخشی بئر آد ٢٢ 
آچماق، بؤیوک ثروتدن

و ائلطئفات سِومَک، گوموش و 
قیزیلدان داها یاخشی دیر.

وارلی و یوخسول بوندا بئردئرلر؛  ٢  
هامیلارینی یارادان ربدئر.

شوعورلو آدام شری قاباقجادان گؤرَر و   ٣  
اؤزونو گئزله در،

لاکئن جاهئل آداملار ائره لی گدئب 
جزالانار.

تواضؤعکارلیغین و ربدن قورخماغین   ۴  
نتئجه سی

وارلیلیق، شرف و حیاتدیر.
اَیری اولان آدامین یولوندا تئکانلار و   ۵  

تله لر وار؛
جانینی قورویان اونلاردان اوزاق قالار.

اوغلانا گده جیی یولا گؤره تعلئم ور،  ۶  
حتاّ قوجالاندا دا اوندان دؤنمز.

وارلی آدام یوخسول آداملارا آغالیق ادر،  ٧  
بورجلو آدام دا بورج وره نئن قولودور.

حاقسیزلیق اکن شر بئچر،  ٨  
قضبئنئن دَیه نیَی محو ادئلر.

گؤزو دویموش آدام برکت تاپار،  ٩  
چونکی چؤره یئندن کاسیب آداما وِرَر.
رئشخند ادن آدامی قوو، داعوا دا قورتارار.  ١٠  
بلی، موباحئثه و خجالتئن ده آرخاسی 

کسئلر.
اورکَ تمئزلئیئنی سِوَن،  ١١  

دوداقلاریندا فیض اولان،
پادشاهین دوستو اولار.

ربئّن گؤزلری معرئفتی حئفظ ادر،  ١٢  
آمّا خائن آدامین سؤزلرئنی بوشا چیخاردار.

تنبل آدام دئیر:  ١٣  
»اشئکده شئر گزئر،

کوچه لره چیخسام، منی پارچالار.«
عئفّتسئز آروادین آغزی درئن چالادیر؛  ١۴  

رب کئمه قضبلنسه، اورایا دوشر.

 ٢٢ :٢٠ و یا »اعلا شیلرئنی«

سفه لئک اوغلانین اوره یئنده باغلی دیر،  ١۵  
اوندان  اونو  آغاجی  تنبه  آمّا 

اوزاقلاشدیرار.
وارلی اولماق اوچون کاسیبا ظولم ادئب  ١۶  

وارلی یا ورن آدام دا احتئیاجا دوشر.

حئکمتلی آداملارین سوزلری
قولاق آس و حئکمتلی آداملارین   ١٧  

سؤزلرئنی اشئت،
اوره یئنی منئم معرئفتئمه ور.

چونکی اونلاری اؤز ائچئنده ساخلایاسان،   ١٨  
یاخشی اولار؛

اونلارین هامیسینی دئلئنه سال.
بو گون سنه خبر وردئم کی،  ١٩  

توکّولون ربهّ اولسون.
مگر سنه مشورتلر و معرئفتئن اوتوز   ٢٠  

سؤزونو * یازمامیشام کی،
حقئقت سؤزلرئنئن دوغرولوغونو بئله سن،  ٢١  

سنی گؤندَ رَنلره حقئقتله جاواب 
وره سن؟!

کاسیب آدامی کاسیب اولدوغو اوچون   ٢٢  
سویما،

دروازادا اولان مظلوما دا ظولم اتمه.
چونکی اونلارین داعواسینی رب ادر،  ٢٣  

اونلاری سویانلارین جانینی رب سویار.
تزِ قضبله ننَ آداملا یولداش اولما،  ٢۴  

حئدّتلی آداملا گلئش-گدئش اتمه.
مبادا اونون طرئقلرئنه بلد اولاسان،  ٢۵  

و جانینی تله یه سالاسان.
ال ورنلردن،  ٢۶  

بورجلارا ضامئن اولانلاردان اولما؛
گئروو عوضئنی ورمه یه بئر شیئن اولماسا،  ٢٧  

آلتیندان یاتاغینی آپارارلار!
آتالاریندان قالان قدئم سَرحد داشینین   ٢٨  

یرئنی دیئشمه.

ائشئنده ماهئر اولان آدامی گؤرورسن؟  ٢٩  
تانیلمایان آداملارین قاباغیندا یوخ،

پادشاهلار قاباغیندا دوراجاق.

 بئر حؤکمدارلا یمک یمه یه ٢٣ 
اوتوردوغون زامان،

قاباغیندا اولانا یاخشی دئقّت ات.
اگر ائشتاهالی بئر آدامسان،  ٢  

بوغازینا بیچاق قوی.
اونون دادلی یمکلرئنه هوسلَنمه،  ٣  

چونکی آلداتان خورکدئر.
ثروت قازانماق اوچون اؤزونو یورما؛  ۴  

بو فئکئردن دوش!
گؤزونو ثروته دئکه سن، یوخ اولار،  ۵  

اؤزونه قانادلار دوزَ لدئب،
قارتال کئمی گؤیلره اوچار.

خسئس آدامین خوره یئنی یمه؛  ۶  
اونون دادلی یمکلرئنه ده هوسلَنمه؛

چونکی اوره یئنده هر شیئن حسابینی ادر.  ٧  
سنه دئیر: »یه، ائچ«،

لاکئن اوره یی دئلی ائله بئر دیئل.
یدئیئن تئکه نی قوساجاقسان،  ٨  

ددئیئن شئرئن سؤزلر بادا گده جک.
آخماق آدامین قولاغینا بئر شی دمه،  ٩  
چونکی سؤزلرئنده اولان عاغیلا 

حقارتله باخاجاق.
قدئمکی سرحد داشینین یرئنی دیئشمه،  ١٠  

یتئملرئن زمئلرئنه ده گئرمه؛
چونکی اونلارین قیّومو قودرتلی دئر؛  ١١  
سنئنله اولان موناقئشه یه، او، باخار.

اوره یئنی تربئیه یه،  ١٢  
قولاقلارینی معرئفت سؤزلرئنه ور.

تربئیه نی اوشاقدان کسمه،  ١٣  
چونکی تربئیه آغاجی اونو اؤلدورمز.

سن اونو آغاجلا وور کی،  ١۴  
جانینی اؤلولر دئیاریندان قورتاریرسان.

١۴: ١ – ٢٣۵: ٢٢  مثل لر کئتابی

اوغلوم، اگر اوره یئن حئکمت آلسا،  ١۵  
منئم ده اوره یئم سوئنر.

دوداقلارین دوز دئین زامان،  ١۶  
بلی، ائچئم ده شادلاناجاق.

اوره یئن گوناهکارلارا حسد آپارماسین،  ١٧  
آنجاق ربئّن قورخوسوندا یاشا.

مادام کی، آخیر-عاقئبت وار،  ١٨  
اومئدئن کسئلمه یه جک.

اشئت اوغلوم و حئکمت آل؛  ١٩  
یولدا اوره یئنی دوز ات.

شرابلا کفلی اولانلارلا،  ٢٠  
یا دا ات قارینپاسی اولانلارلا قاتیشما؛

چونکی کفلئلر و قارینپالار یوخسول لوغا   ٢١  
دوشرلر،

باش گئجَلمه سی آدامی جیرجیندیرا 
گیئندئرر.

سنی ووجودا گتئرن آتانا قولاق آس،  ٢٢  
آنانا قوجا اولدوغو زامان خور باخما.

حقئقتی آل و اونو ساتما؛  ٢٣  
حئکمتی، تربئیه نی، و آنلاغی دا آل.

صالح آدامین آتاسی کف اده جک،  ٢۴  
حئکمتلی اوشاغی اولان دا سوئنه جکدئر.

قوی آتان و آنان سوئنسئن،  ٢۵  
قوی سنی بو دونیایا دوغان کف اتسئن.

اوغلوم، اوره یئنی منه ور،  ٢۶  
قوی گؤزلرئن یوللاریما باخسین.

چونکی عئفّتسئز بئر آرواد درئن بئر   ٢٧  
چالادیر،

توولایان آرواد دا دار قویودور.
قولدور کئمی کمئن قورار،  ٢٨  

ائنسانلار آراسیندا خائنلری آرتیرار.
کئمدئر یاسلی؟  ٢٩  

کئمدئر دردلی؟
داعوالار کئمئن وار؟
شئکایت کئمئن وار؟

سببسئز یارالار کئمئن وار؟
قیزارمیش گؤزلر کئمئن وار؟

شرابدان اؤتری اوزون مودّت اوتورانلارین،  ٣٠  
قاریشدیریلمیش شرابین دالینجا 

آختارانلارین،
شرابین قیرمیزی اولماسینا، قدحده   ٣١  

پاریلداماسینا،
یومشاق آشاغی آخماسینا باخما.

آخیردا ائلان کئمی سانجار،  ٣٢  
افعی کئمی زهرله یر.

گؤزلرئن قرئبه شیلر گؤرَر،  ٣٣  
اوره یئن ترسه شیلر دانیشار.

بلی، آچیق دهنزده یاتان کئمی اولارسان،  ٣۴  
حتاّ گمی دئره یئنئن باشیندا یاتان کئمی 

اولارسان.
دئیرسن:

»منی دؤیدولر، لاکئن آغری چکمه دئم؛  ٣۵  
منی ووردولار، لاکئن آنلامادیم.

نه زامان اویاناجاغام کی، شرابی گئنه 
آختاریم؟!«

 پئس آداملارا حسد آپارما،٢۴ 
اونلارا قوشولماق ائستمه.

چونکی اونلارین اورکَلری ظولم دوشونرَ،  ٢  
دئل لری قدّارلیقدان دانیشار.

اوِ حئکمتله تئکئلر،  ٣  
فراستله برقرار اولار؛

اوتاقلاری معرئفتله،  ۴  
جوربه جور دَیَرلی و خوش شیلرله 

دولار.
حئکمتلی کئشی قودرتلی دئر،  ۵  

بلی، معرئفت صاحئبی قووّتئنی آرتیرار؛
چونکی مشورتله موحارئبه ادرسن،  ۶  
مشورت ورنلرئن چوخلوغوندا 

سالاماتلیق وار.
سفه اوچون حئکمت اَلچاتمازدیر،  ٧  

دروازادا آغزینی آچماز.
شر قوران، فئتنه کار آدلانار.  ٨  

سفهئن پئس ائشی گوناه ساییلار،  ٩  
رئشخند ادن، آداملار یانیندا مکروهدور.

٢ :٩۴ – ١۵: ٢٣  مثل لر کئتابی

دارلیق گونونده اگر طاقتدن دوشه سن،  ١٠  
سنئن قووّتئن نه آزدیر!

اؤلومه آپاریلانلاری قورتار،  ١١  
اؤلدورولمَیه ییخیلانلاری قیریلماقدان 

مانع اول.
اگر »بونو بئلمئردئک« دئیه سن،  ١٢  

اورکَلری تفتئش ادن، مگر بونو گؤرمز؟
سنئن جانینی ساخلایان مگر بونو بئلمز؟

مگر ائنسانا عملئنه گؤره جزا ورمز؟
اوغلوم، بال یه، چونکی یاخشی دیر،  ١٣  

شانی بالینین شئرئن دادی داماغیندا 
قالار؛

بئل کی، حئکمت ده سنئن جانینا بله   ١۴  
اولار،

تاپیبسان، سنئن اوچون  اونو  اگر 
آخیر-عاقئبتی وار،

اومئدئن کسئلمه یه جکدئر.
ای شر آدام، صالح آدامین مسکنی   ١۵  

اوچون گئزلنمه؛
اونون او-آوادانینی سویما،

چونکی صالح آدام یدّی دفه ییخیلسا   ١۶  
بله، گئنه قالخار.

لاکئن شر آدامی شر ییخاجاق.
دوشمنئن ییخیلان زامان سوئنمه،  ١٧  

اونون ییخیلماسینا گؤره اوره یئن کف 
اتمه سئن.

یوخسا رب اونو گؤرَر و اوندان خوشلانماز،  ١٨  
قضبئنی اونون اوستوندن گؤتورر.

پئسلئک ادنلردن اؤتری قضبلنمه،  ١٩  
شر آداملارا حسد آپارما؛

چونکی پئس آداما آخیر-عاقئبت   ٢٠  
اولمایاجاق؛

شر آداملارین چیراغی سؤنه جک.
اوغلوم، ربدن و پادشاهدان قورخ؛  ٢١  

خیانتکارلارلا گلئش-گدئش اتمه؛
چونکی اونلارین بلاسی قفئلدن گلر،  ٢٢  

هر ائکئسئنئن وره جیی جزانی کئم بئلئر؟!

حئکمتلی آداملارین باشقا سؤزلری
بولار دا حئکمتلئنئن سؤزلری دئر:  ٢٣  

موحاکئمه ده طرفدارلیق اتمک یاخشی 
دیئل.

شر آداما »سن صالح آدامسان« دئیه نه،  ٢۴  
خالقلار لعنت ادرلر و مئلّتلر اوندان 

ائیره نرلر.
آمّا اونو دانلایانلاردان خوشلانارلار،  ٢۵  

اونلارین اوستونه یاخشیلیق برکتی گلر.
دوغرو بئر جاواب ورن آدام،  ٢۶  
دوداقلاری اؤپن کئمی دئر.

اوّلجه اشئکده کی ائشئنی حاضیرلا،  ٢٧  
زمی سال، سورا اوِئنی تئک.

سببسئز قونشونون ضئدّئنه شاهئدلئک اتمه،  ٢٨  
دوداقلارینلا توولاما.

دمه: »منه اتدئتئنی من ده اونا اده جیم،  ٢٩  
اونون عمل لرئنئن عوضئنی وره جیم.«

تنبل آدامین زمئسئندن  ٣٠  
و عاغیلسیز آدامین اوزوم باغیندان 

کچدئم؛
باخ، هر یانینی تئکان باسمیش،  ٣١  

آلاق اوتلا دولموشدو؛
داش-دوواری ییخیلمیشدی.

من اونو گؤرن واخت، اونا دئقّتله باخدیم؛  ٣٢  
اونا باخدیم و عئبرت آلدیم:

بئر آز یات، بئر آز یوخولا،  ٣٣  
ائستئراحت اوچون بئر آز اَلی، اَل 

اوسته قوی؛
او زامان یوخسوللوق سنه اوغرو کئمی،  ٣۴  

احتئیاج سنه سئلاحلی آدام کئمی 
هوجوم اده جک.

سولیمانین مثل لرئنئن ائکئنجی قئسمتی

 بولار دا سولیمانین مثللری دئر ٢۵ 
کی، یهودا پادشاهی خئزقئیانین 

آداملاری بئر یره ییغیب یازدیلار:

٢ :١۵ – ٢ :١٠۴  مثل لر کئتابی

بئر ائشی گئزلتمک تارینین عئزّتئدئر،  ٢  
لاکئن ائشی آراشدیرماق پادشاهلارین 

عئزّتئدئر.
نجه گؤیو اوجالیغیندا، یری ده درئنلئیئنده،  ٣  

اوره یئنی  پادشاهلارین  ده  اله 
آراشدیرماق اولماز.

گوموشدن چوروفو آییر،  ۴  
زرگره بئر قاب چیخار.

شرور آدامی پادشاهین یانیندان آییر،  ۵  
اونون تختی صالحلئکده برقرار اولار.
پادشاهین حوضوروندا اؤزونو اوجالتما،  ۶  

بؤیوک آداملارین یرئنده ده دورما:
چونکی »بویور یوخاری« دعوتئنی آلماق،  ٧  

بئر اصئلزاده حوضوروندا آشاغی 
اندئرئلمَکدن داها یاخشی دیر.

عجله ائله داعوایا آتیلما،  ٨  
نه  اوتاندیرسا،  سورا قونشون سنی 

ادرسن؟
داعوانی قونشونلا اؤزون حل ات  ٩  
اؤزگه بئر آدامین سئرّئنی آچما.

مبادا هر اشِئدن سنه خور باخسین،  ١٠  
و اعتئبارین آرادان گتسئن.

یرئنده دیئلمئش سؤز،  ١١  
گوموش اویمالار ائچئنده قیزیل آلمالار 

کئمی دئر.
سؤزه باخان قولاغا حئکمتلی دانلاق،   ١٢  

قیزیل حالقاسی،
خالئص قیزیل کوپهّ سی کئمی دئر.

سرئنلئک  کئمی  قار  واختیندا  بئچئن   ١٣  
نجه دئر،

اعتئبارلی الچی ده اونو گؤنده رَنلر 
اوچون بله دئر،

چونکی او، آغالارینین جانینی تزه له یئر.
ورمه دئیی بخشئشلرئندن فخر ادن آدام،  ١۴  

یاغیشسیز بولودا و کوله یه بنزه یئر.
اوزون صبئرله بئر حؤکمداری دا   ١۵  

قاندیرماق اولار،

شئرئن دئل سوموکلری بله، سیندیرار.
بال تاپسان، اوندان احتئیاجین قدر یه،  ١۶  
اگر آج گؤزلوکله یئیه سن، قوسارسان.

قوشونون اوِئنه آز-آز گت،  ١٧  
یوخسا بزَِر، سندن نئفرت ادر.

قونشوسونون ضئدّئنه یالانچی شاهئدلئک   ١٨  
ادن،

توپوّز، قیلینج و ائتی اوخا بنَزه یئر.
دار گونده خائن آداما اعتئماد اتمک،  ١٩  

چوروموش دئشه، بورولموش بئر آیاغا 
بنزه یئر.

اوره یی قم دولو آداما نغمه لر اوخویان،  ٢٠  
سویوق گونده پالتارینی چیخاردان 

کئمی دئر،
سئرکه  تؤکولموش  اوستونه  شورا 

کئمی دئر.
اگر دوشمنئن آجدیر، اونا چؤرک ور   ٢١  

یسئن؛
اگر سوسوزدور، سو ور ائچسئن؛

بله اتمکله سانکی باشینا کؤز کؤمور   ٢٢  
تؤکورسن،

بونون عوضئنی ربدن آلارسان.
شئمال یلی یاغیش دوغورار،  ٢٣  

قیبت ادن دئل ده قضبلی اوز!
دامین کونجونده اوتورماق،  ٢۴  

داعواچی بئر آروادلا بؤیوک بئر اوِده 
ساکئن اولماقدان داها یاخشی دیر.

سوسوز جانا سویوق سو نجه دئر،  ٢۵  
اوزاق مملکتدن گلن خوش خبر ده 

بله دئر.
پئس آدامین قاباغیندا صالح آدامین باش   ٢۶  

اَیمه سی،
بولاندیریلمیش چشمه و نجئسلنمئش 

قویو کئمی دئر.
چوخ بال یمک یاخشی دیئل؛  ٢٧  

اله ده اؤز عئزّتئنی آختارماق، آداما 
عئزّت دیئل.

٢ :٢ – ٢٧۵  مثل لر کئتابی

نفسئنه حاکئم اولمایان بئر آدام،  ٢٨  
داغیلمیش، حاصارسیز بئر شهر کئمی دئر.

 نجه یای واختیندا قار یاراشماز،٢۶ 
بئچئن واختیندا دا یاغیش،

آخماق بئر آداما دا عئزّت اله یاراشماز.
سرچه نجه اوچوب کؤچر،  ٢  

قارانقوش نجه اوچوب گدر،
سببسئز لعنت ده اله دئر، یرئنه یتئشمز.

آتا قامچی، اشِشه یه جئلوو،  ٣  
آخماق آداملارین دالینا دا آغاج.

آخماق آداما سفه لئیئنه گؤره جاواب ورمه،  ۴  
یوخسا سن ده اونون کئمی اولارسان.
آخماق آداما سفه لئیئنه گؤره جاواب ور،  ۵  
یوخسا اؤز گؤزونده اؤزونو حئکمتلی 

سایار.
آخماق بئر آدامین الی ائله خبر گؤندَ رَن،  ۶  

اؤز آیاقلارینی کسن و اؤز ضررئنی 
ائچن کئمی دئر.

آخسایان بئر آدامین آیاغی نجه لاخلار،  ٧  
مثل ده آخماق آداملارین آغزیندا اله دئر.

داشی ساپاندا قویان آدام نجه دئر،  ٨  
آخماغا حؤرمت ادن آدام دا اله دئر.

کفلی بئر آدامین الئنه باتمیش بئر تئکان   ٩  
نجه دئر،

مثل ده آخماق آداملارین آغزیندا اله دئر.
هدفسئز اوخ آتان آدام نجه هامینی یارالایار،  ١٠  
آخماق آدامی، یولدان کچن هر کسی 

ائشه آلان دا اله دئر.
ائت اؤز قوسدوغونا نجه دؤنر،  ١١  

آخماق آدام دا تکرار سفه لئک ادر.
اؤز گؤزونده حئکمتلی اولان بئر آدامی   ١٢  

گؤروبسن؟
آخماق بئر آداما اوندان آرتیق اومئد 

باغلاماق اولار.
تنبل آدام دئیر:  ١٣  

»یولدا آصلان وار!
کوچه لرده شئر گزئر!«

قاپی اؤز دابانی اوسته نجه دؤنر،  ١۴  
تنبل آدام دا یاتاغیندا اله دؤنر.

تنبل آدام الئنی قابا باتیرار؛  ١۵  
لاکئن اونو آغزینا گری گتئرمه یه اَرئنر.

تنبل اؤز گؤزونده،  ١۶  
عاغیلّیجا جاواب ورن یدّی نفردن داها 

حئکمتلی دئر.
اؤزونه مربوط اولمایان داعوایا قاریشان،  ١٧  

اله بئل کوچه ده کی ائتی قولاقلاریندان 
توتور.

اود، اوخ، و اؤلوم گتئرن دلی آدام نجه دئر،  ١٨  
قونشوسونو آلداتیب،  ١٩  

»ظارافات ادئردئم« دئین آدام دا اله دئر.
اودون اولمایان یرده اود سؤنر؛  ٢٠  

قیبتچی اولمایان یرده ده داعوا یاتار.
کؤز اوچون کؤمور و اود اوچون اودون   ٢١  

نجه دئر،
داعوانی آلوولاندیرماق اوچون 

داعواچی آدام دا اله دئر.
قیبتچی آدامین سؤزلری شئرئن تئکه لر   ٢٢  

کئمی دئر کی،
قارنین لاپ درئن یرلرئنه انِرَ.

جئلالانمیش صاخسی بئر قاب نجه دئر،  ٢٣  
هوسلی دوداقلارلا شر دولو بئر اورکَ 

ده اله دئر.
دوشمن نئفرتی دوداقلاری ائله گئزله در،  ٢۴  

حئیله نی اؤز ائچئنده ساخلایار.
مهرئبان دانیشان زامان اونا ائنانما،  ٢۵  

چونکی اوره یئنده یدّی جور مکروه 
شی وار:

گرچی نئفرتی مکرله اؤرتولوب،  ٢۶  
لاکئن شرارتی جاماعاتین قاباغیندا 

آشکارا چیخاجاق.
چوخور قازان آدام اؤزو اونا دوشر،  ٢٧  

داش دا اونو یووارلایانین اوستونه قاییدار.
یالانچی دئل یارالادیغی آداملاردان   ٢٨  

نئفرت ادر،

آلداتان آغیز دا وئرانلیغا سبب اولار.

 صاباحکی گون اوچون فخر اتمه،٢٧ 
چونکی گونون نه دوغاجاغینی 

بئلمئرسن.
اؤز آغزین یوخ، قوی یاد بئری سنی   ٢  

تعرئفله سئن؛
اؤز دوداقلارین یوخ، قرئب بئر آدام.

داش آغیردیر، قوم دا یوک،  ٣  
آمّا سفه آدامین قضبی ائکئسئندن ده 

آغیردیر.
قضب قدّاردیر و حئدّت سل،  ۴  

لاکئن حسدئن قاباغیندا کئم دورا بئلر؟!
آچیقجا دانلاماق  ۵  

اؤرتولو محبّتدن داها یاخشی دیر.
دوست ووران یارالار وفانی گؤرسه در،  ۶  
آمّا دوشمنئن اؤپوشلری آلداتاندیر.

توخ جان پتَکَ بالیندان چکئنر،  ٧  
لاکئن آج جانا هر آجی شی شئرئندئر.

یوواسیندان آزان قوش نجه دئر،  ٨  
یرئندن آوارا اولان آدام دا اله دئر.
یاغ و عطئر نجه اوره یی سوئندئرر،  ٩  

بئر دوستون شئرئنلئیی ده جانیندان گلن 
نصئحتدن گلر.

دوستونو و آتانین دوستونو بوراخما،  ١٠  
بلا گونونده ده قارداشینین اوِئنه گتمه؛

چونکی یاخین قونشو اوزاق قارداشدان 
یاخشی دیر.

اوغلوم، حئکمت آل،  ١١  
اوره یئمی سوئندئر،

اله کی، منی روسوای ادن آداما جاواب 
ورئم.

شوعورلو آدام شری قاباقجادان گؤرَر و   ١٢  
اؤزونو گئزله در،

لاکئن جاهئل آداملار ائره لی گدئب 
جزالانارلار.

آدامین  اولان  اوچون ضامئن  یاد   ١٣  
پالتارینی آل،

یاد آروادا ضامئن اولاندان دا گری آل.
سحر ارکن قالخیب،  ١۴  

اوجا سسله قونشوسونا سالام دئین 
آدامین سالاملاماسی

لعنت ساییلار.
دامان  دایانمادان  گونده  یاغیشلی   ١۵  

دامجیلار،
و داعواچی بئر آرواد بئربئرئنه نه 

اوخشاییرلار!
اونو توتماق یلی توتماق کئمی دئر،  ١۶  
یاغی اوووجدا توتماق کئمی دئر.

دمئر دمئری نجه ائتئلَر،  ١٧  
آدام دا دوستونون اوزونه اله جلا وِرَر.

انجئر آغاجی ساخلایان اونون میوه سئنی   ١٨  
یئیر؛

آغاسینین قیدئنه قالان دا عئزّتله نر.
سو اوزو نجه اوزو گؤرسه در،  ١٩  

ائنسانین اوره یی ده آدامی اله گؤرسه در.
اؤلولر دئیاری و هلاکت یری دویمادیغی   ٢٠  

کئمی،
ائنسانین دا گؤزو اله دویماز.

قیزیل  کوره  اوچون،  پوتا گوموش   ٢١  
اوچوندور،

آدام دا اؤزگه آداملارین تعرئفی ائله 
دَیَرله نر.

سفه آدامی بوغدا ائله هَونگه تؤکوب   ٢٢  
توخماقلا دؤیه سن ده،

سفه لئیی گئنه اوندان چیخماز.
قویون-کچئنئن حالینی بئلمه یه جهد ات،  ٢٣  

سورونه یتئش،
چونکی وار-دؤولت همئشه لئک دیئل،  ٢۴  

تاج دا نسئل به نسئل قالماز.
قورو اوت ییغیلان واخت،  ٢۵  

تزه اوت دا گؤرونن واخت،
داغلارین اوتو توپلانان واخت،
قوزولارین سنئن پالتارینی گتئرر،  ٢۶  

کچئلرئن ده بئر اوتلاق قئیمتئنی؛

کچئلرئن سودو سنئن یئیه جیئن اوچون،  ٢٧  
سنئن اوِ آداملارینین خوره یی اوچون،

اوچون  کچئنه جیی  کنئزلرئنئن  و 
کئفایتدئر.

 شر آدام قووالایان یوخ ائکن ٢٨ 
قاچار،

آمّا صالح آدام آصلان کئمی جسور 
دایانار.

اؤلکه ده عوصیان اولان واخت، اونون   ٢  
ریئسلری چوخ اولار،

لاکئن آنلایان و بئلن آدام اونو برقرار 
ادر.

کاسیب آداملارا ظولم ادن یوخسول کئشی،  ٣  
سل کئمی آخان یاغیش کئمی دئر کی، 

چؤرک قویماز.
تعلئمی بوراخانلار شر آدامی تعرئفله یرلر،  ۴  

آمّا اونو ساخلایانلار اونلارا ضئدّ 
دورارلار.

پئس آداملار عدالتی آنلامازلار،  ۵  
لاکئن ربیّ آختارانلار هر شیی آنلایارلار.

کامئللئکده یاشایان یوخسول،  ۶  
یوللاریندا اَیری اولان وارلیدان داها 

یاخشی دیر.
تعلئمه عمل ادن هر کس آنلاقلی   ٧  

اوغولدور،
آمّا قارینقولولارلا آیاق اولان آدام 

آتاسینی اوتاندیرار.
مال-دؤولتئنی موعامئله و سَلَمخورلوقلا   ٨  

آرتیران آدام،
اونو کاسیبلارا یازیغی گلن اوچون 

بوراخار.
قولاغینی تعلئمی اشئتمکدن دؤندَ رَن   ٩  

آدامین دوعاسی دا
مکروهدور.

کئم صالح آداملاری پئس یولا آزدیرسا،  ١٠  
قازدیغی چوخورا اؤزو دوشر؛

لاکئن کامئللر یاخشی مئراث آلارلار.

وارلی آدام اؤز نظرئنده حئکمتلی دئر،  ١١  
آمّا آنلایان کاسیب اونو آراشدیرار.

صالح آداملار شاد اولاندا بؤیوک عئزّت   ١٢  
اولار،

لاکئن شر آداملار حاکئم اولاندا خالق 
اؤزونو گئزله در.

خاطالارینین اوستونو اؤرتن آدام مووفقّ   ١٣  
اولماز،

اونلاری اعتئراف ادئب، اونلاردان ال 
چکن آدام مرحمت تاپار.

خوش او آدامین حالینا کی، همئشه   ١۴  
ربدن قورخور؛

لاکئن اوره یئنی برک ادن آدام بلایا دوشر.
کاسیب خالقین اوستونه پئس حاکئم،  ١۵  

نرئلده ین آصلان و جومان آیی 
کئمی دئر.

فراستسئز آغا بؤیوک بئر ظالئم اولار،  ١۶  
آمّا طاماحدان نئفرت ادن عؤمرونو 

اوزادار.
بئر کئمسه نئن قانی بوینوندا اولان آدام   ١٧  

قبئره قاچار،
اونا هچ کس کؤمک اتمه سئن.

کامئل آدام نئجات تاپار،  ١٨  
لاکئن یوللاری اَیری اولان آدام بئردن 

ییخیلار.
تورپاغیندا ائشله ین آدام چؤرکله دویار،  ١٩  

لاکئن بوش شیلرئن دالینجا گدن آدام 
یوخسوللوقلا دویار.

اعتئبارلی آدامین برکتلری چوخدور،  ٢٠  
آمّا ثروت قازانماغا تله سن آدام جزاسیز 

قالماز.
طرفدارلیق اتمک یاخشی دیئل،  ٢١  

چونکی بئر آدام بئر تئکه چؤرک 
اوچون خاطا ادر.

خسئس آدام مال-دؤولت دالینجا قاچار،  ٢٢  
و بئلمز کی، احتئیاج اوستونه گلئر.

بئر آدامی دانلایان آخیردا،  ٢٣  

یوموشاق دئل له آلداتان آدامدان داها 
چوخ لوطف قازانار.

آتاسینی، یا دا آناسینی سویوب »خاطا   ٢۴  
دیئل« دئین آدام،

محو ادنله شرئکدئر.
اوره یئنده تکبّورلو اولان داعوا قالدیرار،  ٢۵  

آمّا ربهّ توکّول ادن آدام بول دویار.
آخماغین  ادن،  اعتئماد  عاغلینا  اؤز   ٢۶  

بئری دئر،
لاکئن حئکمتله یاشایان آدام قورتولار.

یوخسولا ورن آدام مؤحتاج قالماز،  ٢٧  
لاکئن اوندان گؤز چوئرَن آداما چوخ 

لعنت اولار.
شر آداملار قالخاندا، خالق اؤزونو گئزله در،  ٢٨  

اونلار هلاک اولاندا، صالح آداملار 
آرتار.

 دفه لرله نصئحت اشئدئب،٢٩ 
لاکئن بوینونو یوغون ادن آدام 

بئردن بئره یوخ اولاجاق
و اونا چاره اولماز.

صالح آداملار آرتاندا خالق سوئنر،  ٢  
لاکئن شر آدامین آغالیغیندا خالق آه 

چکر.
حئکمتی سِوَن آدام آتاسینی سوئندئرر،  ٣  

آمّا عئفّتسئز آروادلارلا آیاق اولان آدام 
مالینی تلف ادر.

پادشاه عدالتله اؤلکه نی برقرار ادر،  ۴  
آمّا روشوتخور آدام اونو ییخار.

قونشوسونا حئیله ائله یومشاق دانیشان   ۵  
آدام،

اؤز آیاقلاری اوچون تور سرر.
پئس آدامین خاطاکارلیغی اؤزونه تله دئر،  ۶  
آمّا صالح آدام نغمه اوخویوب سِوئنر.

صالح آدام کاسیب آداملارین   ٧  
حاقلارینین قیدئنه قالار،

بئر معرئفتی  بله  لاکئن شر آدامین 
یوخدور.

رئشخند ادن آداملار بئر شهری بادا ورَِرلر،  ٨  
آمّا حئکمتلی آداملار قضبی یاتیردارلار.
حئکمتلی آدام سفه آدامی موحاکئمه یه   ٩  

ورسه،
سفه ائستر قیزسین، ائستر گولسون،

اورادا آرتیق دئنج قالماز.
قان تؤکن آداملار کامئل ائنساندان نئفرت   ١٠  

ادرلر،
و صالح آداملارین جانینی آلماغا 

چالیشارلار.
آخماق آدام بوتون حئسلرئنی اورتایا تؤکر،  ١١  

آمّا حئکمتلی آدام صبئرلی دایانار.
یالان سؤزه دئقّت ورن آغانین بوتون   ١٢  

نؤکرلری
شر اولار.

یوخسول آدام و ظالئم آدام بئر شیده   ١٣  
بئردئرلر؛

ربدئر کی، اونلارین ائکئسئنئن ده 
گؤزلرئنه نور ورئر.

کاسیب آداملارا حقئقتله حؤکم ادن   ١۴  
پادشاهین تختی

همئشه لئک برقرار قالار.
آغاج و تأدئب حئکمت گتئرر،  ١۵  

آمّا اؤز باشینا بوراخیلان اوغلان آناسینا 
خجالت گتئرر.

شر آداملار چوخالاندا خاطا چوخالار،  ١۶  
اونلارین  آداملار  لاکئن صالح 

ییخیلدیغینی گؤرَر.
اوغلونا تربئیه ور، سنئن جانینا کف اولار،  ١٧  

بلی، سنئن جانینا لذّت وِرَر.
وحی اولمایان یرده خالق آرادان گدر،  ١٨  

آمّا خوش او آدامین حالینا کی، تعلئمه 
عمل ادر.

قول سؤزلرله تربئیه آلماز،  ١٩  
چونکی باشا دوشسه بله، جاواب اولماز.
سؤزلرئنده تله سن بئر آدامی گؤروبسن؟  ٢٠  
آخماغا اوندان داها چوخ اومئد وار.

کئم قولونو اوشاقلیغیندان نازلی بؤیوتسه،  ٢١  
آخیردا اونو درده سالار.

قضبلی آدام داعوا قالدیرار،  ٢٢  
قیزغین آدام دا خاطادا قرق اولار.

ائنسانین تکبّورو اونو آلچالدار،  ٢٣  
لاکئن باشی آشاغی آدام عئزّت تاپار.
اوغرو ائله پایلاشان آدام اؤز جانیندان   ٢۴  

نئفرت ادر؛
حقئقتی دمه یه آند ائچدئرئلسه ده، بئر 

شی دمز.
ائنسان قورخوسو تله گتئرر،  ٢۵  

آمّا ربهّ توکّول ادن امئن-آمانلیقدا اولار.
آغانین ریضاسینی آختاران چوخدور،  ٢۶  

لاکئن ائنسان اوچون عدالت ربدن گلئر.
ائنصافسیز آدام صالح آداملارا مکروهدور،  ٢٧  

یولوندا صالح اولان آدام دا شر آداما 
مکروهدور.

آگورون حئکمتی

 یاقهِ اوغلو آگورون سؤزلری، ٣٠ 
اونون کلامی.

بو آدام بله ددی:
یورولموشام، ای تاری،

یورولموش و تؤکنمئشم.
چونکی هر کسدن داها چوخ عاغیلسیزام،  ٢  

ائنسان آنلاغی منده یوخدور.
نه حئکمت اؤیرندئم،  ٣  

نه ده موقدّس اولانین معرئفتی منده وار.
گؤیلره کئم چیخیب و انئب؟  ۴  
یلی کئم اوووجونا ییغیب؟

سولاری کئم پالتارا بوکوب؟
یرئن بوتون نهایتلرئنی کئم قوروب؟

آدی نه دئر؟
اوغلونون آدی نه دئر؟

اگر بئلئرسن؟
تارینین هر سؤزو خالئصدئر.  ۵  

اونا پناه آپاران آداملارا، او، سئپردئر.

اونون سؤزلرئنه علاوه اتمه، یوخسا سنی   ۶  
تأدئب ادر

و یالانچی چیخارسان.
سندن ائکی شی ائسته دئم:  ٧  

من اؤلمه دن اونلاری مندن اسئرگمه.
بوش و یالان سؤزلری مندن اوزاقلاشدیر؛  ٨  

منه نه یوخسوللوق ور، نه ده ثروت.
آنجاق منه لازیم اولان چؤره یی ور؛

مبادا دویوب سنی ائنکار ادئم،  ٩  
و دیئم: »رب کئمدئر؟!«

یا دا یوخسول اولوب اوغورلوق ادئم،
و تاریمین آدینی باتیریم.

بئر قولا آغاسینین یانیندا بؤهتان آتما،  ١٠  
مبادا لعنتلنه سن و سن تقصئرکار 

تاپیلاسان.
اله آدام وار کی، آتاسینا لعنت ادر،  ١١  

و آناسینا خیئر-دوعا اتمز.
اله آدام وار کی، اؤز نظرئنده تمئزدئر،  ١٢  

لاکئن گئنه ده نجئسلئیئندن یویولماییب.
آدام وار کی، گؤزلری نه تکبّورلودور!  ١٣  
کئرپئکلری نجه یوخاری قالخیب!

آدام وار کی، یر اوزوندن مظلوملاری،  ١۴  
ائنسانلار آراسیندان مؤحتاجلاری 

اودماق اوچون
دئشلری قیلینج کئمی دئر،
و چنه لری بیچاق کئمی.

سولویون ائکی قیزی وار کی،  ١۵  
باغیریرلار: »ور، ور.«

اوچ شی وار کی، دویماز،
دؤرد شی ده وار کی، »بسدئر« دمز.

اؤلولر دئیاری،  ١۶  
سونسوز بطن،

سودان دویمایان تورپاق،
و »بسدئر« دمه ین اود.

آتاسینی رئشخند ادن،  ١٧  
و آناسینا ائطاعت اتمه یه حقارتله 

باخانین گؤزونو،

٢٩ :٢١ – ٣٠ :١٧  مثل لر کئتابی

 ٣١ :١٠ آیه لر ١٠–٣١ عئبرانی شعری اوسلوبو »اکروستئک« اوستونه یازیلیب. آیه لر عئبرانی الئفباسینین ترتئبئنده 
یازیلیبدیر.

وادئنئن قارغالاری اویار،
و کرکس بالالاری اونو یئیَر.

منئم اوچون آغلیمدان کنار اوچ شی وار،  ١٨  
بلی، دؤرد شی کی، اونلاری آنلامیرام:

هاوادا قارتالین طرزی،  ١٩  
قایا اوستونده ائلانین طرزی،

دهنزئن اورتاسیندا گمئنئن طرزی،
و قیزلا اولان کئشئنئن طرزی.
زئناکار بئر آروادین یولو بودور:  ٢٠  

یئیر و آغزینی سئلئب دئیر: »نه پئسلئک 
اتمئشم؟!«

اوچ شیدن یر تئتره یر،  ٢١  
بلی، دؤرد شیئن آلتیندا تاب گتئره بئلمز:

پادشاهلیق ادن قولدان،  ٢٢  
یمکدن دویان آغیلسیز آدامدان،

اَره گدن سوئلمز آرواددان،  ٢٣  
و خانیمینین یرئنه اوتوران کنئزدن.

دؤرد شی وار کی، یر اوزونده کئچئکدئر،  ٢۴  
آمّا چوخ دا حئکمتلی:

قاریشقالار، قووّتلی اولمایان خالقلار،  ٢۵  
لاکئن یئیه جکلرئنی یایدا حاضیرلایارلار،
قایا دووشانلاری قووّتسئز بئر عئدّه دئرلر،  ٢۶  

لاکئن اوِلرئنی قایا ائچئنده تئکرلر.
چیئرتگه لرئن پادشاهلاری اولماز،  ٢٧  

لاکئن هامیلاری دسته-دسته قاباغا گدرلر.
کَرتنَکَله ال له بله توتولار،  ٢٨  

آمّا پادشاهلار سارایلاریندا تاپیلار.
اوچ شی وار کی، یرئشی یاخشی دیر،  ٢٩  

بلی، دؤرد شی وار کی، گدئشی گؤزلدئر:
شئر کی، حیوانلار آراسیندا قودرتلی دئر،  ٣٠  
و هچ بئرئسئنئن قاباغیندان گری دؤنمز.

طمطراقلا گدن خوروز، هم ده تکَه،  ٣١  
چیخان  قاباغیندا  قوشونونون  و 

پادشاه.

اؤزونو  ادئب  تربئیه سئزلئک  اگر   ٣٢  
اوجالدیبسان،

یا دا حئیله ائشله دئبسن، الئنی آغزینا قوی.
چونکی نجه سودو سیخاندا قایماق  ٣٣  

بورنو سیخاندا قان چیخار،
قضبی سیخاندا دا داعوا.

لمِوالِ پادشاهین سؤزلری

 لمِوالِ پادشاهین سؤزلری،٣١ 
آناسینین اونا اؤیرتدئیی کلام:

نه دیئم، اوغلوم؟  ٢  
نه دیئم، بطنئمئن اوغلو؟

نه دیئم، نذر اتدئیئم اوغلوم؟
قووّتئنی آروادلارا؛  ٣  

یوللارینی بو پادشاهلاری یوخ ادنلره ورمه.
پادشاهلارا یاراشماز، ای لمِوالِ؛  ۴  

پادشاهلارا شراب ائچمک یاراشماز،
حؤکمدارلارا دا کفلندئرن ائچکئلری 

سومک یاراشماز؛
مبادا شراب ائچئب شرئعتی یاددان   ۵  

چیخارتسینلار،
بوتون ذلئلرئن حاقلارینی ترسه اتسئنلر.

کفلندئرن ائچکئنی هلاکا گِده نه،  ۶  
شرابی دا آجی اورکَلئیه ور.

قوی ائچئب یوخسوللوغونو یاددان   ٧  
چیخارتسین،

و مشقّتئنی آرتیق خاطیرلاماسین.
آغزینی دئلسئز اوچون،  ٨  

بوتون مؤحتاجلارین حاقلاری اوچون آچ.
آغزینی آچ و ائنصافلا حؤکم ات،  ٩  

فاغیرلارلا مؤحتاجلارین حاقلارینی ور.

فضئلتلی آرواد *
فضئلتلی آروادی کئم تاپا بئلر؟  ١٠  

٣٠ :١٨ – ٣١ :١٠  مثل لر کئتابی

 ٣١ :٢١ و یا قیرمیزی

چونکی اونون دَیَری یاقوتلاردان چوخ 
آرتیقدیر.

اَرئنئن اوره یی اوندان آرخاییندیر؛  ١١  
اونا گؤره ده قازانجی اسکئک اولماز.
بوتون عؤمور بویو ارئنه پئسلئک یوخ،  ١٢  

یاخشیلیق ادر.
یون آختارار، کتان آختارار،  ١٣  

اللری ائله چالیشقانلیقلا ائشله یر.
تئجارت گمئلری کئمی دئر؛  ١۴  

ارزاغینی اوزاق یرلردن گتئرر.
حله گجه ائکن یوخودان قالخار،  ١۵  

اؤز عایئله سی اوچون یمک حاضیرلایار.
کنئزلرئنه ده بئر پای وِرَر.

زمی نظردن کچئردئب ساتین آلار،  ١۶  
الئنئن باریندان اوزوم باغی اکر.

بلئنی قووّتله باغلار،  ١٧  
قوللارینین قودرتئنی آرتیرار.

تئجارتئنئن یاخشی اولدوغونو دادار،  ١٨  
گجه واختیندا اونون چیراغی سؤنمز.

اللرئنی جهره یه قویار،  ١٩  
جهره نئن ائیئنی اللری ائله برک توتار.

مظلوملارا الی آچیقدیر،  ٢٠  
بلی، الئنی مؤحتاج آداملارین کؤمه یئنه 

اوزادار.
اوِئنئن خالقی اوچون قارین یاغماغیندان   ٢١  

قورخماز،

ائکی قات *  هامیلاری  چونکی 
گیئنئبدئر.

یاتاغینا بزکلی پارچالار دوزَ لدر؛  ٢٢  
پالتاری خالئص کتان و ارغواندیر.
یانیندا  دروازالاری  اَری، شهرئن   ٢٣  

تانینمیشدیر،
مملکتئن آغساقاّللاری ائله اوتورار.

کتان پالتار دوزَ لدئب ساتار،  ٢۴  
تاجئرلره قاییشلار وِرَر.

اونون پالتاری قووّت و عئزّتدئر؛  ٢۵  
گله جک اوچون سوئنر.

آغزینی حئکمتله آچار،  ٢۶  
دئلی اوستونده صالحلئک تعلئمی وار.

اوِی خالقینین گدئشئنه موواظئبدئر،  ٢٧  
تنبل لئک چؤره یئنی یمز.

اؤولادلاری قالخیب اونا بختور دئیرلر؛  ٢٨  
اری ده اونو تعرئفله یر:

»باجاریقلی قیزلار چوخدور،  ٢٩  
لاکئن سن اونلارین هامیسیندان 

اعلاسان.«
لطافت آلداتان، گؤیچکلئک باطئلدئر،  ٣٠  
لاکئن ربدن قورخان آرواد تعرئفه 

لایئقدئر.
اللرئنئن ثمره سئنی اونا ور،  ٣١  

قوی شهر داروازالاریندا ائشلری اونا 
تعرئف گتئرسئن. 

٣١ :١١ – ٣١  مثل لر کئتابی


